
CHARM VA IPAK SANOATINI RIVOJLANTIRISH 

MASALALARI KO‘RIB CHIQILDI

QISHLOQ XO‘JALIGI SOHASIDAGI 

TAKLIFLAR TAQDIMOT QILINDI

INVESTITSIYAVIY HAMKORLIK BO‘YICHA VAZIFALAR 

IJROSI VA KELGUSI REJALAR MUHOKAMA QILINDI

Yangicha tizimO‘zbekiston tashabbuslari – amalda

TEJAMKOR XONADONGA 

NARX OSHGANI SEZILMAYDI

Shu kunlarda toʻrtta odam yigʻilgan joy borki, elektr energiyasi 
va gaz narxi oshgani eng koʻp muhokama qilingan mavzulardan biriga aylandi. Ayniqsa, 
ijtimoiy tarmoqlarda bu borada turli fikr, keskin mulohazalar bildirildi. Masalaning asl 

mohiyati yuzaga qalqiy boshlagach, ayrimlarning hovuri ham bosilgani bor gap. 

Tan olish kerak, bu oʻzgarish davlat 
byudjetidan ajratilgan subsidiya asosida 
oyogʻida tik turgan, infratuzilmasi 
modernizatsiya qilinishga tobora muhtoj 
boʻlib borayotgan tarmoqlar uchun zarur 
edi. Bu haqda quyida batafsil toʻxtalamiz. 
Dastlab elektr energiyasi va gaz narxi 
oshishi belgilangan qaror mohiyatiga 
toʻxtalib oʻtsak.

2024-yil 16-aprelda Vazirlar 
Mahkamasining “Yoqilgʻi-energetika 

sohasida bozor mexanizmlarini joriy 
etishning qoʻshimcha chora-tadbirlari 
toʻgʻrisida”gi qarori qabul qilindi. 
Isteʼmolchilarni yoqilgʻi-energetika 
resurslari bilan ishonchli tarzda taʼminlash, 
aholi xonadonlarida qayta tiklanuvchi 
energiya manbalari oʻrnatilishini va 
energiya tejovchi texnologiyalar keng 
joriy etilishini ragʻbatlantirish, yoqilgʻi-
energetika resurslari narxlari shakllanishini 
bosqichma-bosqich bozor tamoyillariga 

oʻtkazish jarayonini davom ettirish 
belgilandi. 

Shuningdek, qarorga koʻra, 2024-yil 
1-maydan Oʻzbekistonda elektr va gaz 
uchun tariflar oshirildi, energiya isteʼmoli 
uchun ijtimoiy normalar joriy etildi. 
Belgilangan meʼyorgacha elektr energiyasi 
yoki gaz nisbatan arzon narxda, ushbu 
meʼyordan yuqori boʻlsa, bozor narxlarida 
sotiladi.

Mamlakatimizda koʻplab yirik 
investitsiya loyihalari amalga oshirilmoqda. 
Shu bilan birga, tez fursatda ish oʻrni va 
eksportbop mahsulot yaratadigan, yuqori 
daromad keltiradigan kichik va oʻrta 
korxonalar ham kerak. Bu borada eng katta 
imkoniyat mahalliy sanoat tarmoqlarida.

Soʻnggi yillarda bu yoʻnalishlarda 
tadbirkorlik uchun keng sharoit yaratildi. 
Masalan, charmga ixtisoslashgan 16 ta 
kichik sanoat zonasi tashkil qilindi. Yangi 
loyihalar uchun 40 million dollar arzon 
resurs berildi.

Oʻtgan yili charm sanoatida ishlab 
chiqarish hajmi qariyb 3 trillion soʻmga 
yetgan. Lekin shuning yarmi Andijon va 
Fargʻona viloyatlariga toʻgʻri kelgan. Teri 
xom-ashyosi koʻp boʻlgan Qoraqalpogʻiston, 
Buxoro, Jizzax, Surxondaryo va Xorazmda 
bu koʻrsatkich past.

Tarmoq eksportida birlamchi mahsulot 
oʻrni yuqori, tayyor mahsulot ulushi atigi 
30 foiz atrofida. Terini qayta ishlash darajasi 
ham yetarli emas. Bunda chorvachilik 
klasterlaridan toʻla foydalanilmayapti.

Shu bois, endi “Oʻzcharmsanoat” 
uyushmasi faoliyati oʻzgartirilib, bu 
tarmoqqa Xalq banki biriktiriladi. 
Viloyat hokimlari bilan birgalikda 
charmga ixtisoslashgan kichik sanoat 
zonalarida 100 million dollarlik loyihalar 
shakllantiriladi. 

Shuningdek, Sharof Rashidov va 
Ohangaron tumanlarida charm klasterlari 
tashkil qilinadi. Ularda suv tozalash 
inshooti va bino qurish uchun 40 million 
dollar arzon resurs yoʻnaltiriladi. 
Loyihalarga tabiiy va sunʼiy charmdan 
mahsulot chiqaruvchi xorijiy brendlar 
jalb etiladi. Buning uchun sorsing 
kompaniyalariga sarflangan korxona 
xarajatining 30 ming dollargacha qismini 
qoplab berish yoʻlga qoʻyiladi.

Chorvachilik klasterlariga ozuqabop 
ekin uchun yer hamda zotli qoramol uchun 
kam foizli kreditlar ajratiladi.

Yigʻilishda ipakchilik tarmogʻi ham 
atroflicha tahlil qilindi.

Oxirgi yillarda bu yoʻnalishda ham 
klaster tizimi joriy etildi. Jumladan, 74 ta 
pilla-ipakchilik klasteri va 11 ta urugʻchilik 
korxonasi tashkil qilindi. Tut maydonlari 40 
ming gektardan 55 ming gektarga kengaydi. 
Bularning natijasida pilla yetishtirish hajmi 
2,5 barobar oshib, 26 ming tonnaga yetdi, 
ipak mahsuloti eksporti 3 barobar koʻpaydi.

Lekin ipak qurtini parvarishlash, 
kasallikdan saqlash agrotexnikasi yetarlicha 
rivojlanmagan. Oqibatda pilla olishda 
yoʻqotish nisbatan koʻp. 

Asosiy eksport haligacha xom-ashyo 
boʻlib qolyapti. Shu bois, pillani chuqur 
qayta ishlash va tayyor mahsulot hajmini, 
mato va uy tekstili quvvatlarini koʻpaytirish 
zarurligi taʼkidlandi. Bu orqali dunyoda 
ipak mahsulotlari importining 45 foizi 
toʻgʻri kelayotgan Yevropa bozoridan oʻrin 
olish kerak.

Pillachilikda eng dolzarb masala — 
ozuqa. Buning uchun yangi navli hosildor 
tut ekishni kengaytirish zarur. Shuningdek, 
paxta maydonlari chetiga bir-ikki qatordan 
tut ekilsa, qoʻshimcha ozuqa manbai 
yaratiladi.

Hokimlarga yangi tutzorlar tashkil 
qilish uchun 105 ming gektar yer ajratish 
topshirildi. Bu yerlar lotlarga boʻlinib, 
auksion orqali aholiga beriladi, auksionda 
yerning boshlangʻich narxi 10 foiz etib 
belgilanadi. Band boʻlmagan aholi, 
jumladan, ayollar monomarkazlar va 
pillachilik klasterlarida qisqa kurslarda 
oʻqitiladi.

Shu paytgacha pillaning xarid narxi 
kamligi uchun odamlarda manfaatdorlik past 
edi. Prezidentimizning kuni kecha imzolangan 

ipakchilikni rivojlantirishga oid farmoniga 
koʻra, pillaning xarid narxi 25 foizga oshirildi. 
Pillakorlar daromad va ijtimoiy soliqlardan 
ozod qilindi, tutzorlar uchun yer soligʻining 
10 foizi toʻlanadigan boʻldi.

Tarmoqda samaradorlikni oshirishning 
yana bir yoʻli — muqobil usullarni 
qoʻllash. Masalan, Xitoyda kanakunjut 
qurtini parvarishlab, ipak olish keng 
yoʻlga qoʻyilgan. Bu yangi yoʻnalishni 
oʻzimizning iqlim sharoitimizga moslab, 
tatbiq etish mumkin.

Oʻsimliklar karantini va himoyasi 
agentligiga kanakunjut oʻsimligi hamda 
qurti urugʻlarini olib kelib, Ipakchilik 
institutida sinovdan oʻtkazish topshirildi.

Hokimlar va soha mutasaddilariga pilla 
mavsumini sifatli tashkil etish boʻyicha 
qator topshiriqlar berildi.

Aholi bandligi va mahalliy sanoatda 
gilam ishlab chiqarishning ham oʻrni 
bor. Oʻtgan yili bunday korxonalarga 
markazlashgan holda polipropilen olib 
kelish yoʻlga qoʻyilgani oʻz samarasini 
berdi. Bu tajriba davom ettirilib, mablagʻ 
ikki karra koʻpaytirilishi, valyuta 
tushumigacha boʻlgan vaqt inobatga olinib, 
tadbirkorlarga polipropilen 1 yilgacha 
muddatga berilishi aytildi.

Yigʻilishda davlatimiz rahbari ushbu 
sanoat tarmoqlaridagi tadbirkorlar bilan 
ochiq muloqot qildi. Ularning muammolari 
va takliflari asosida mutasaddilarga 
Yevropa sertifikatini olishda tadbirkorlarga 
koʻmaklashish, xorijiy mutaxassislarni 
jalb qilish, chet ellardagi savdo uylarida 
milliy charm, gilam va ipak mahsulotlarini 
ham joylashtirish, malakali oʻrta boʻgʻin 
xodimlarini tayyorlash va boshqa masalalar 
boʻyicha koʻrsatmalar berildi.

Kun tartibidagi ikkinchi masala — 
Sayxunobod tajribasining joylardagi 
ijrosiga qaratildi.

Bu boradagi ishlar natijasida aprel 
oyining oʻzida 365 ming aholi bandligi 
taʼminlangan va tadbirkorlikka jalb 
qilingan. Banklar oʻz mijozlarining 
muammolarini hal qilib, 115 ming kishining 
ish bilan taʼminlanishiga sharoit yaratgan. 
Mahallalarda 70 mingta mikroloyiha 
amalga oshirilgan. 465 ming gektar 
tomorqaga ekin ekilgan.

Lekin ayrim hududlarda sustkashliklar 
ham bor. Masalan, oʻrganish oʻtkazilgan 7 
ta tumanda oʻnlab tomorqalarda mahsulot 
ekilmagan.

Sustkashlikka yoʻl qoʻygani uchun 
tuman darajasidagi 382 nafar masʼullar 
ishdan olingani maʼlum qilindi.

Prezidentimiz bandlik va aholi daromadi 
masalasi birlamchi ahamiyatga ega ekanini 
yana bir bor taʼkidlab, barcha darajadagi 
rahbarlarni ogohlantirdi.

Sayxunobod tajribasi borasidagi ishlarni 
tuman va mahalla kesimida sifatli tashkil 
etish, aholiga doimiy ish oʻrni va daromad 
manbai yaratish boʻyicha vazifalar koʻrsatib 
oʻtildi.

Mahallalardagi yana bir muhim masala 
— tartibli va xavfsiz mehnat migratsiyasi.

Joriy yilning toʻrt oyida 115 ming 
nafar xorijda ishlayotgan fuqarolar 
yurtimizga qaytib kelgan. Yil oxirigacha 
yana 250-300 ming nafari qaytishi 
kutilmoqda. Ularni ishga joylashtirish, 
ijtimoiy masalalariga koʻmaklashish 
muhimligi taʼkidlandi.

Mutasaddilarga migratsiya boʻyicha 
yagona axborot platformasini yaratib, 
“mahalla yettiligi” tizimi bilan integratsiya 
qilish vazifasi qoʻyildi.

Muhokama qilingan vazifalar yuzasidan 
tarmoq va hududlar rahbarlarining axboroti 
eshitildi.

OʻzA

Mamlakatimizda 3 million gektar yaylov va ekin 
yerlari degradatsiyaga uchragan, 2 million gektarga 
yaqini turli darajada shoʻrlangan. Xorijiy ekspertlar 
iqlim oʻzgarishi sababli 2030-yilga borib, mintaqamizda 
suv resurslari qariyb 6 foizga qisqarishini aytmoqda. 
Buning choralarini hozirdan koʻrish zarur.

Shu bois, qishloq xoʻjaligida iqlim oʻzgarishiga 
moslashish va sohaning iqlimga salbiy taʼsirini 
yumshatish boʻyicha 52 banddan iborat milliy dastur 
ishlab chiqildi. Dastur doirasidagi chora-tadbirlarga 
294 million dollardan ortiq grant mablagʻlari jalb qilish 
nazarda tutilgan.

Jumladan, Orolboʻyida 1 million gektardagi 
 agroekologik landshaftlar hamda degradatsiyaga 
uchragan yaylovlar holati yaxshilanadi. 
Qoraqalpogʻiston Respublikasi, Xorazm, Buxoro va 
Qashqadaryo viloyatlarida ihotazorlar barpo qilinadi. 
Suv taʼminoti ogʻir yerlarda qizilmiya, naʼmatak, 
kunjut, artemiya yetishtirish yoʻlga qoʻyiladi.

Iqlim oʻzgarishini tahlil va bashorat qilishga oid 
markaz tuzilib, 5 ta viloyatda agrometeorologiya 
stansiyalari oʻrnatiladi. Shuningdek, Italiya bilan 
hamkorlikda Intensiv urugʻchilik va koʻchatchilik 
xalqaro markazi, shoʻrga va suvsizlikka chidamli 
ekinlar boʻyicha urugʻchilik xoʻjaligi tashkil etiladi.

Suvni tejash masalasi, ayniqsa, Amudaryoning 
quyi mintaqasida dolzarb. Shu bois, yana bir hujjatga 
koʻra, Qoraqalpogʻistonda yerni lazerli tekislash 
xarajatlari uchun subsidiya ajratish rejalashtirilmoqda. 
Yaʼni paxta, boshoqli don va sholi yetishtiruvchilarga 
lazerli tekislangan har bir gektar maydonga sarflangan 
yoqilgʻi-moylash materiallari xarajati 100 foizgacha 
qismini qoplash uchun Davlat byudjetidan subsidiya 
beriladi.

Birinchi bosqichda bu Toʻrtkoʻl, Beruniy va 
Amudaryo tumanlarida amalga oshiriladi. Bunday 
maydonlarda hosildorlik oʻrtacha 5-7 sentnerga oshadi 
va suv sarfi 15-20 foiz tejaladi.

Akademik M.Mirzayev nomidagi bogʻdorchilik, 
uzumchilik va vinochilik ilmiy-tadqiqot institutining 

yer maydonlaridan samarali foydalanish rejalari ham 
bayon qilindi.

Xususan, institutning Bandixon ilmiy-tajriba 
stansiyasidagi 142 gektar yer qaytadan foydalanishga 
kiritiladi. 300 gektar maydonda suv tejaydigan 
zamonaviy texnologiyalar oʻrnatilib, eksportbop meva 
va uzumzorlar barpo etiladi.

Qiziltepa tumanidagi Navoiy ilmiy-tajriba 
stansiyasida uzum koʻchatchiligi boʻyicha tajriba 
xoʻjaligi tashkil etilib, Fransiya va boshqa davlatlarning 
eksportbop navlari koʻchati olib kelinadi. Har ikki 
stansiyada suv taʼminotini yaxshilash uchun energiya 
tejamkor nasos agregati va transformator oʻrnatiladi.

Qishloq xoʻjaligi mahsulotlarining uzluksizligida 
issiqxonalarning alohida oʻrni bor. Soʻnggi yillarda 
ularning maydoni 2,6 baravar, mahsulot yetishtirish hajmi 
3 baravardan ziyod oshgan. Ushbu tarmoqda 80 ming 
aholi doimiy va 70 ming nafari mavsumiy ish bilan band.

Issiqxona xoʻjaliklarining samaradorligini oshirish 
maqsadida xorijdan malakali agronom, entomolog va 
laboratoriya mutaxassislarini jalb qilish xarajatlarining 
50 foizini, koʻmir qozoni sotib olish xarajatlarining 20 
foizgacha qismini qoplash taklif etilmoqda.

Davlatimiz rahbari har doim sohani ilmiy 
rivojlantirish talabini qoʻyadi. Shu maqsadda Tolali 
ekinlar ilmiy-tadqiqot instituti faoliyatini tashkil etish 
taklifi bildirildi.

Institutda yangi yoʻnalishdagi tolali ekinlar boʻyicha 
tadqiqot ishlari yoʻlga qoʻyiladi. Tarmoqda ilmiy 
natijalarga asoslangan yangi texnologiyalar, asbob-
uskunalar joriy etiladi. Fan va ishlab chiqarish samarali 
bogʻlanib, paxta-toʻqimachilik korxonalari rentabelligi 
ortadi. Paxta, kanop va zigʻir xomashyolaridan 
olinadigan mahsulotlarning xalqaro standart talablariga 
mosligi taʼminlanadi.

Prezidentimiz bu takliflarni takomillashtirib, 
manzilliligi va natijadorligini taʼminlash boʻyicha 
koʻrsatmalar berdi.

OʻzA

Rossiya, Xitoy, Qatar, Saudiya Arabistoni 
va boshqa mamlakatlar bilan birgalikda 
amalga oshirilayotgan kooperatsiya loyihalari 
va investitsiya dasturlariga alohida eʼtibor 
qaratildi.

Maʼlumki, 22-24-aprel kunlari Toshkent 
shahrida “Innoprom. Markaziy Osiyo” xalqaro 
sanoat koʻrgazmasi boʻlib oʻtdi. Ushbu tadbir 
Rossiya Federatsiyasi bilan muvaffaqiyatli 
savdo-iqtisodiy hamkorlikka yorqin misoldir.

2023-yil yakunida mamlakatlarimiz 
oʻrtasidagi tovar ayirboshlash qariyb 10 
milliard dollarga yetdi.

Ushbu koʻrsatkichni 2030-yilga qadar 
ikki barobarga koʻpaytirish maqsad qilingan. 
Oʻzbekistonda 3 mingdan ortiq qoʻshma 
korxona muvaffaqiyatli faoliyat yuritmoqda. 
2023-yilda 700 dan ziyod yangi korxona tashkil 
etildi. Oʻtgan yili Rossiyaning 3 milliard 
dollarga yaqin investitsiyalari oʻzlashtirilgan 

boʻlsa, joriy yilda bu koʻrsatkich 5 milliard 
dollar boʻlishi kutilmoqda.

Umuman, “Innoprom” doirasida 4 milliard 
dollarlik bitimlar toʻplami imzolandi.

2-3-may kuni esa dunyoning 93 ta 
mamlakatidan 2,5 ming mehmon ishtirokida 
Toshkent xalqaro investitsiya forumi boʻlib 
oʻtdi. Uning doirasida oʻtgan ishbilarmonlik 
tadbirlari yakunida umumiy qiymati 26,6 
milliard dollarlik investitsiya bitimlari va 
eksport shartnomalari imzolandi.

Ular orasida qurilish, “yashil” energetika, 
togʻ-kon sanoati, infratuzilma, oziq-ovqat, 
toʻqimachilik sanoati va sogʻliqni saqlash 
sohasidagi yirik loyihalar bor.

Forum natijalari boʻyicha xorijiy 
hamkorlar bilan imzolangan investitsiya va 
savdo bitimlarini amalga oshirish borasida 
“yoʻl xaritasi” ishlab chiqildi. Unda barcha 
bosqichlar, muddatlar va masʼullar aniq 

belgilandi. Shuningdek, forumda hamda 
Prezident huzuridagi Xorijiy investorlar 
kengashi yigʻilishida xorijiy investorlar 
tomonidan bildirilgan taklif va tashabbuslarni 
joriy qilishga oid “yoʻl xaritasi” ishlab 
chiqilgan.

Davlatimiz rahbari hisobotni tinglab, “yoʻl 
xarita”larining barcha bandlari oʻz vaqtida va 
toʻliq amalga oshirilishi ustidan qatʼiy nazorat 
oʻrnatish, investorlar bilan doimiy muloqot 
qilib, ular uchun maksimal darajada qulay 
sharoitlar yaratish, loyihalarni amalga oshirish 
jarayonida yuzaga kelishi mumkin boʻlgan 
masalalarni tizimli hal etib borishni topshirdi.

Mutasaddilarga toʻrtinchi Toshkent xalqaro 
investitsiya forumiga tayyorgarlikni hozirdan 
boshlash, iqtisodiyotning ustuvor tarmoqlarida 
istiqbolli loyihalar toʻplamini shakllantirish 
vazifasi qoʻyildi.

OʻzA

MAHALLALARDA BANDLIKNI TA’MINLASH VA 

MEHNAT MIGRATSIYASINI TARTIBLI TASHKIL ETISH 

CHORALARI MUHOKAMA QILINDI

Bandlik va aholi daromadini oshirish — 
davlatimiz siyosatining ustuvor yoʻnalishi. Shu 
maqsadda koʻplab iqtisodiy-ijtimoiy dasturlar 
amalga oshirilmoqda. Yangi-yangi loyihalar 
ishga tushirilmoqda. Tadbirkorlik va oʻzini oʻzi 
band qilishga keng yoʻl ochilgan.

Davlatimiz rahbari tashabbusi bilan barcha 
hududlarda Sayxunobod tajribasi amalga 
oshirilayotir. Mutasaddilar bu boradagi 
ishlarning tuman va mahallalar kesimidagi ijrosi 
yuzasidan axborot berdi.

Qayd etilganidek, har bir mahallaga iqtisodiy 
kompleks tashkilotlari rahbarlari biriktirilgan. 
Ular u yerdagi kambagʻal oilalar bilan manzilli 
ishlab, odamlarning daromadini oshirishga 
koʻmaklashmoqda. Buning uchun arzon 
kreditlar, subsidiya va imtiyozlar yoʻnaltirilyapti. 

Agrosanoat mutaxassislari bilan birga, aholi 
tomorqalarida serdaromad ekinlar ekilyapti.

Prezidentimiz ishlar hamma joyda ham birdek 
tashkil qilinmayotganini koʻrsatib oʻtdi. Bugungi 
murakkab vaziyatda odamlarni ishli va daromadli 
qilishning yagona yoʻli ichki imkoniyatlarni toʻla 
safarbar etish ekanini taʼkidladi.

Fuqarolarni chet elda ishlashga tartibli va 
xavfsiz joʻnatish, yurtimizga qaytganlarning 
bandligini taʼminlash ham muhim vazifalardan. 
Shu bois, Bandlik vazirligi huzuridagi Tashqi 
mehnat migratsiyasi agentligi faoliyati isloh 
qilinmoqda. Barcha hududlarda “Xorijga ish — 
mahalladan” tamoyili yoʻlga qoʻyilmoqda.

Yetarli malakasi boʻlmagan fuqarolar 
kasb-hunarga qoʻshimcha oʻqitiladi, xorijlik 
ish beruvchilar talabiga qarab maqsadli 

tayyorlanadi. Shu asosida yaqin muddatlarda 
150 ming kishi daromadi yuqori mamlakatlarga 
yuborilishi moʻljallangan.

Mehnat migratsiyasidan qaytgan fuqarolarga 
ham alohida eʼtibor qaratiladi. Sayxunobod 
tajribasi asosida ularga tomorqada mahsulot 
yetishtirish, tadbirkorligini ochishga tashkiliy-
moliyaviy koʻmak beriladi.

Davlatimiz rahbari fuqarolarga sifatli xizmat 
koʻrsatish, bandlikni taʼminlash boʻyicha 
qoʻshimcha koʻrsatmalar berdi.

Migratsiya boʻyicha yagona axborot 
platformasini yaratib, “mahalla yettiligi” tizimi 
bilan integratsiya qilish, xorijda qiyin vaziyatga 
tushib qolgan yurtdoshlarimizga koʻmaklashish 
zarurligi taʼkidlandi.

OʻzA

Prezident Shavkat Mirziyoyev raisligida 10-may kuni charm va ipak sanoatini rivojlantirish, 
aholi bandligini taʼminlash masalalari muhokamasi boʻyicha videoselektor yigʻilishi oʻtkazildi.

Prezident Shavkat Mirziyoyev 10-may kuni 
qishloq xoʻjaligini iqlim oʻzgarishiga moslashtirish, yerlardan 

samarali foydalanish va sohani ilmiy rivojlantirishga qaratilgan 
takliflar taqdimoti bilan tanishdi.

Prezident Shavkat Mirziyoyevga xorijiy sheriklar bilan investitsiyaviy 
hamkorlik boʻyicha erishilgan kelishuvlar ijrosining borishi va kelgusi rejalar 

yuzasidan hisobot berildi. Prezident Shavkat Mirziyoyev huzurida mahallalarda 
bandlikni taʼminlash va mehnat migratsiyasini tartibli tashkil etish masalalari 

boʻyicha yigʻilish oʻtkazildi.

YANGI O‘ZBEKISTONNING GENDER SIYOSATI

Bugungi globallashuv davrida 
mamlakatlarning taraqqiyot 
darajasiga baho berishda gender 
tenglikni taʼminlashda erishilayotgan 
natijalarga alohida eʼtibor 
qaratilmoqda. Bu bejiz emas. Zero, 
gender tenglik har bir insonning 
asosiy huquqlaridan biri oʻlaroq 
jamiyatni barqaror rivojlantirishda 
muhim oʻrin tutadigan mezon. 
Shu bois, taraqqiyotning yuksak 
choʻqqisini koʻzlab ilgarilayotgan 
har bir davlat siyosatida bu masala 
hamisha ustuvor oʻrin egallaydi.

yorugʻ istiqbol sari tashlangan dadil qadam

Oʻzbekistonning mojaroli hududlardan oʻz fuqarolarini repatriatsiya va 

reinte gratsiya qilish boʻyicha “Mehr” operatsiyalari terrorizm va tahdidlarga qarshi kurashish 
sharoitida inson huquqlarini taʼminlashning yorqin ifodasi sifatida xalqaro hamjamiyatga 

namuna boʻlib xizmat qilmoqda.
2 SIYOSAT YANGI O‘ZBEKISTON

Bunday sharoitda davlatlarning terrorizm 
maqsadlarida raqamli texnologiyalardan 
foydalanishga qarshi samarali kurashish sohasidagi 
salohiyatini rivojlantirish gʻoyat muhim.

BMT maʼlumotlariga koʻra, 60 dan ortiq 
davlatdan 43 mingdan ziyod inson “Iroq va Shom 
islom davlati” (ISHID) va boshqa terrorchi guruhlar 
safiga qoʻshilish uchun Suriya va Iroqqa yoʻl olgan. 
2019-yil mazkur tuzilma hududiy magʻlubiyatga 
uchragandan buyon oʻn minglab erkak, ayol va 
bola hamon Suriya shimoli-sharqidagi gumanitar, 
xavfsizlik va inson huquqi bilan bogʻliq vaziyat 
ogʻirligicha qolayotgan lager va qamoqxonalarda 
saqlanmoqda.

Xorijiy terrorchi jangchilarning xalqaro 
tinchlikka tahdidiga javoban BMT Xavfsizlik 
kengashi tomonidan 2014 va 2017-yillarda qabul 
qilingan rezolyutsiyalarga asosan, aʼzo davlatlar 
xalqaro huquqqa muvofiq, vatanga qaytgan yoki 
u davlatdan bu davlatga koʻchib oʻtgan xorijiy 
terrorchi jangchilar va oila aʼzolarini qonuniy 
sudlov yoʻli bilan taʼqib etish, reabilitatsiya 
va reintegratsiya qilish boʻyicha aniq, keng 
qamrovli maxsus va kompleks strategiyalarni 
ishlab chiqish hamda amalga oshirish borasida 
qator saʼy-harakatlarni amalga oshirib kelmoqda. 
Ayniqsa, bu borada Oʻzbekistonning amaliy ishlari 
xalqaro hamjamiyat eʼtibori va eʼtirofiga sazovor 
boʻlmoqda. Ushbu yoʻnalishda, avvalo, 2018-yilda 
Oʻzbekistonning terroristik, ekstremistik yoki 
boshqa taqiqlangan tashkilot va guruhlar tarkibiga 
adashib kirib qolgan fuqarolarining murojaatlarini 
koʻrib chiqish boʻyicha respublika idoralararo 
komissiyasi tuzildi.

Davlatimiz rahbarining 2018-yil 19-sentyabrdagi 
“Terroristik, ekstremistik yoki boshqa taqiqlangan 
tashkilot va guruhlar tarkibiga adashib kirib qolgan 
Oʻzbekiston Respublikasi fuqarolarini jinoiy 
javobgarlikdan ozod etish tartibini takomillashtirish 
toʻgʻrisida”gi farmoniga muvofiq, 2018-yil 
1-noyabrdan bunday fuqarolarni komissiya 
xulosasiga asosan jinoiy javobgarlikdan ozod etish 
tartibi joriy etildi.

Yangi oʻquv yili oldidan oliy taʼlimni 
yangi bosqichga koʻtarishga bagʻishlangan 
mazkur taqdimot taʼlim sifatini oshirish, 
kvotalarni toʻgʻri yoʻnaltirish, grantlarni 
taqsimlashda adolatni taʼminlash va 
yoshlarning oʻz ustida tinimsiz ishlashi 
uchun istiqbolli dastur boʻldi. Oliy taʼlimni 
yangi Oʻzbekiston taraqqiyotiga poydevor 
boʻladigan, xalqimizni rozi qiladigan 
adolatli tizimga aylantirish hammamizning 
bosh maqsadimiz boʻlmogʻi lozimligi 
eʼtirof etildi.

Ilgari davlat granti asosida oʻqishga 
kirgan talaba “Grantga kirganman, 
oʻqisam-oʻqimasam, diplom olaman” degan 
xayolda boʻlishi mumkin edi. Endi xalqaro 
talablar asosida yanada ochiqlik, shaffoflik 
tamoyillari bilan taʼlim takomillashadi. 
Grantda oʻqiyotgan talabalarning kredit 
modulida oʻzlashtirish koʻrsatkichlari 
past qayd etilsa, u egallab turgan grant 
imtiyozi fanlarni yaxshi oʻzlashtirgan 
boshqa talabaga oʻtkazib beriladi. Bu 
jarayon nafaqat talabalarni oʻqishga jalb 
qiladi, balki sogʻlom raqobat muhitini ham 
shakllantiradi. 

O l i y  t a ʼ l i m  m u a s s a s a l a r i d a 
ilgari muayyan yoʻnalishda ikkita 
grant ajratilgan boʻlsa, yangi oʻquv 
yilidan boshlab yuqori ball toʻplagan 
abituriyentlarga oʻz yoʻnalishi boʻyicha 
koʻproq grant oʻrinlari beriladi. Bu esa 
minglab iqtidorli, bilimli yoshlarning 
oʻqishga kirishini kafolatlaydi. 

Keyingi yillarda maktabgacha taʼlim 
qamrovi darajasi 27 foizdan 72 foizga, 
oliy taʼlim esa 9 foizdan 42 foizga oshdi. 
Oʻz navbatida, islohotlar samarasi oʻlaroq, 
oliygohlarimiz soni 77 tadan 212 taga 
yetdi. Yaʼni OTMlar soni 2,5 barobar ortdi. 
Sohada raqobatni qoʻllab-quvvatlash va 
xususiy sektorni jalb qilish orqali xorijiy 

Munosabat 

Dunyo nigohi

Davlat xalq uchun

OLIY TA’LIM 
ISLOHOTLARI
BU TIZIMNI ADOLATLI YOʻLGA QOʻYISH, 

YOSHLARGA VA OTA-ONALARGA YETKAZISH ZARUR

Toʻlqin TESHABOYEV, 
iqtisodiyot fanlari doktori, 
professor

oliygohlar filiallari va nodavlat oliygohlar 
soni koʻpaydi.

Mamlakatimizda  yiliga 200 mingdan 
ziyod yosh diplom olib, mehnat bozoriga 
kirib kelmoqda. Oliy maʼlumotli kadrlar 
qancha koʻpaysa, ularga ish oʻrni yaratish 
shuncha ustuvor ahamiyat kasb etmoqda.  

Taqdimotda yuksak investitsion 
jozibadorlik, yaratilgan qulay tadbirkorlik 
va biznes muhiti evaziga yiliga 3 mingdan 
ziyod sanoat korxonasi tashkil etilib, 146 
ming yangi ish oʻrni yaratilmoqda, biroq 
25 mingdan ziyod muhandis va texnologga 
ehtiyoj borligi aniqlangani taʼkidlandi.

Bu yoʻnalishda 33 ta davlat oliygohida 
kadrlar tayyorlansa-da, taʼlim sifati 
talab darajasida emas. Ilgʻor xorijiy 
universitetlarda allaqachon toʻxtatilgan 
ayrim fan va mutaxassisliklar hali ham 
oʻqitilmoqda. Oʻquv reja va dasturlarining 
qariyb yarmi mehnat bozori va xalqaro 
standartlarga javob bermaydi.

Mazkur masalalarga yechim sifatida 
taqdimotda  bitiruvchi kadrlarning ish bilan 
bandligini taʼminlash, mutaxassisligidan 
kelib chiqib ish oʻrinlari yaratish, kvotalar 
ajratish boʻyicha iqtisodiy tahlillarga 
 eʼtibor qaratildi.

Bugungi kunda bakalavriatda 306 ta 
yoʻnalish, magistraturada 625 ta mutaxassislik 
borligi, ammo ularning  ayrimlari xalqaro 
standartlar va zamonaviy mehnat bozori 
talablariga javob bermasligi, malaka tavsifini 
takomillashtirish va qoʻshimcha qiymat 
yaratishga urgʻu berildi.

Taʼlim sifatini oshirish islohotlarida 
dekanatlarning oʻrni beqiyos, chunki 
ular iqtidorli talabalar guruhini tuzish, 
faoliyatini nazorat qilish va fakultet 
boʻyicha iqtidorli talabalarni ilmiy darajaga 
ega oʻqituvchilarga biriktirib faoliyat 
yurituvchi tuzilma. Fakultetda iqtidorli 
talabalarni aniqlash boʻyicha kafedraga 
takliflar kiritib, yuqori reyting baliga ega 
talabalarni iqtidorli talabalar guruhiga 
oʻtkazishni muvofiqlashtiradi.

Prezidentimiz dekanatlar maqsad-
vazifalarini yanada kuchaytirish, taʼlim 
jarayonlarini raqamlashtirish, dekanatlar 
va boshqa maʼmuriy tuzilmalarni 
optimallashtirishga eʼtibor qaratdi. 
Binobarin, 2024-2025-oʻquv yili 
boshlangunga qadar oʻquv jarayonlarini 
toʻliq qayta koʻrib chiqib, yangi tizimni 
joriy etish bizning ustuvor vazifamizga 
aylandi. 

Keyingi asosiy masala oliy taʼlimga 
qabul qilish tizimini yanada adolatli 
tashkil qilish va davlat grantlarini iqtidorli 
yigit-qizlarga yoʻnaltirish, hozirgi 
qabul tizimi, kvotalar taqsimlanishi 
raqobatni toʻliq taʼminlamayotganidir. Bu 
muammoga ham alohida eʼtibor qaratilib, 
ayrim abituriyentlar yuqori ball toʻplasa-
da, topshirgan oliygohining kvotasi 
soniga qarab oʻqishga kirolmay qolishi 
mumkinligi misol keltirildi.

Shuningdek, taqdimotda Prezidentimiz 
bu tizimni adolatli yoʻlga qoʻyish, yoshlarga 
va ota-onalarga yetkazish zarurligiga 
eʼtibor qaratdi. 

Muxtasar aytganda, qabul kvotalarini 
ish beruvchi talablariga mos holda, ular 
bilan kelishuvga erishib, oliy taʼlim va 
ishlab chiqarish integratsiyasi asosida 
tashkil etishimiz, shu bilan birga, nafaqat 
milliy mehnat bozorida, balki xalqaro 
mehnat bozorida raqobatlasha oladigan, 
kasb-hunar va yuqori malaka tavsifga ega 
vatanparvar kadrlarni tayyorlash ustuvor 
ahamiyat kasb etadi.   

inson huquqlarini taʼminlashning amaliy ifodasi 

MOJAROLI HUDUDLARDAN 
FUQAROLARNI REPATRIATSIYA 

QILISH TAJRIBASI

Xudoyor MELIYEV,
adliya vaziri oʻrinbosari

Voyaga yetmaganlar va yoshlar oʻrtasida eks-
tremizm va terrorizm gʻoyalari tarqalishining oldini 
olish, uzoq muddat xorijda boʻlgan fuqarolarni 
bunday gʻoyalar taʼsiridan himoyalash, internet 
tarmogʻidan ekstremistik va terrorchilik maqsadlarda 
foydalanishga qarshi kurashish 2021-2026-yillarga 
moʻljallangan  eks tremizm va terrorizmga qarshi 
kurashish boʻyicha Oʻzbekiston Respublikasi Milliy 
strategiyasining ustuvor yoʻnalishlari etib belgilandi.

Mazkur yoʻnalishda normativ-huquqiy hujjatlar 
ishlab chiqilishida Adliya vazirligi ham ishtirok etdi. 
Bunda, avvalo, har qanday vaziyatda ham Oʻzbekiston 
Respublikasi fuqarolarining huquq va manfaatlarini 
himoya qilish nuqtayi nazaridan yondashildi. Jabr 
koʻrgan har bir fuqaroning kelgusida oʻz oʻrnini 
topishi hamda ularga barcha sharoit va imkoniyatlarni 
yaratish maqsadida qonun hujjatlariga tegishli 
oʻzgartirish va qoʻshimchalar kiritildi.

Oʻzbekistonning mojaroli hududlardan oʻz 
fuqarolarini repatriatsiya va reinte gratsiya qilish 
boʻyicha “Mehr” operatsiyalari terrorizm va 
tahdidlarga qarshi kurashish sharoitida inson 
huquqlarini taʼminlashning yorqin ifodasi sifatida 
xalqaro hamjamiyatga namuna boʻlib xizmat 
qilmoqda. 

Xususan, 2019-yildan boshlangan “Mehr 1, 
2, 3, 4, 5” operatsiyalari doirasida Suriya, Iroq va 
Afgʻonistonda ogʻir ahvolga tushib, chorasiz qolgan 
531 nafar ayol va bola mamlakatimizga olib kelindi. 
Repatriatsiya qilingan shaxslar qaytib kelgach, 
birinchi navbatda, ayollar va bolalar reabilitatsiyadan 
oʻtkazildi, soʻngra ularning oilalari va jamoalariga 
tinch (qayta) integratsiyalashuviga koʻmaklashish 
boʻyicha aniq choralar koʻrildi.

Bir vaqtlar turmush oʻrtogʻi yoki otasi qistovi 
yoxud taʼsiri ostida “olovli nuqtalar”ga borib qolgan, 
bugun esa davlatimiz saʼy-harakatlari bilan vatanga 
qaytarilgan bu insonlar mamlakatimiz, bagʻrikeng 
xalqimiz gʻamxoʻrligi va eʼtibori ostida tinch-
osuda hayot kechirmoqda. Hayotga yangicha koʻz, 
yangicha yondashuv bilan qaramoqda.

Mutaxassislar fikricha, repatriantlarni 
reabilitatsiya va reintegratsiya qilish mukammal 
jarayon, unga qator soha vakillarini jalb etish zarur. 
Shuningdek, reabilitatsiya va reintegratsiya doimiy 
ravishda xalqaro va mintaqaviy tajriba almashishni 
talab qiladi. Bu davlatlarning repatriatsiya 
boʻyicha kelgusi saʼy-harakatlari, jumladan, 
jinoiy javobgarlikka tortiladigan shaxslar bilan 
bogʻliq murakkabroq holatlar inobatga olinganda 
juda muhim. Zero, tajriba almashish, xalqaro va 
mintaqaviy ekspertlar faoliyatini muvofiqlashtirishni 
kuchaytirish ushbu yoʻnalishdagi qadamlarni 
takomillashtirishga xizmat qiladi.

Mazkur holatlarni inobatga olgan holda, 
Prezidentimiz 2022-yil 3-mart kuni Toshkentda 
boʻlib oʻtgan yuqori darajadagi “BMT Global 
aksilterror strategiyasini amalga oshirish boʻyicha 
qoʻshma harakatlar rejasi doirasida Markaziy Osiyo 
mamlakatlarining mintaqaviy hamkorligi” xalqaro 
konferensiyasida BMTning Aksilterror boshqarmasi 
shafeligida Markaziy Osiyo mamlakatlarining 
yetakchi mutaxassislari orasidan Mintaqaviy ekspert 
kengash taʼsis etishni taklif qilgan edi.

Kengashning asosiy vazifasi radikal gʻoyalar 
taʼsiriga tushib qolgan fuqarolarni reabilitatsiya va 
reintegratsiya qilish dasturlarini takomillashtirish 
hamda mamlakatlarimizda terrorizm targʻibotiga 
qarshi kurashish boʻyicha takliflar ishlab 
chiqishdan iborat. Ayni shu maqsadda joriy yilning 
14-may kuni Markaziy Osiyo mamlakatlarida 
amalga oshirilayotgan ishlar boʻyicha oʻzaro 
tajriba almashish, ular oʻrtasida samarali 
mintaqaviy hamkorlikni yoʻlga qoʻyish va milliy 
dasturlarni takomillashtirish maqsadida Toshkent 
shahrida harbiy mojaro hududlaridan qaytgan 
shaxslarni reabilitatsiya va reintegratsiya qilish 
boʻyicha Markaziy Osiyo mintaqaviy ekspertlar 
kengashining birinchi yigʻilishi boʻlib oʻtishi 
kutilyapti.

Tadbirda sogʻliqni saqlash, ijtimoiy taʼminot 
va taʼlim sohalarida reabilitatsiya va reintegratsiya 
masalalari boʻyicha fuqarolik jamiyati tashkilotlari 
yondashuvlari, Markaziy Osiyoda BMT Global 
aksilterror strategiyasini amalga oshirish boʻyicha 
qoʻshma harakatlar rejasini reabilitatsiya boʻyicha 
keng qamrovli va maqsadli dasturlarni ishlab 
chiqish va amalga oshirish, shuningdek, fuqarolik 
jamiyatining repatriantlar reintegratsiyasidagi 
barqaror ishtirokini taʼminlash masalalari muhokama 
qilinadi.

BMT Bosh Assambleyasi 78-sessiyasida 
taqdim etilgan va xorijiy hamkorlar tomonidan bir 
ovozdan qoʻllab-quvvatlangan mazkur tashabbus 
mintaqaviy hamkorlikni institutsionallashtirishning 
noyob tajribasini ifodalaydi va sohadagi qoʻshma 
faoliyat samaradorligini oshirishga koʻmaklashadi. 
BMT shafeligida xalqaro va mintaqaviy tashkilotlar 
ishtirokida Mintaqaviy ekspertlar kengashining 
birinchi yigʻilishi oʻtkazilayotgani Oʻzbekistonning 
ushbu yoʻnalishdagi siyosati jahon hamjamiyati 
tomonidan eʼtirof etilganidan dalolat beradi.

— Oʻzbekiston Prezidentining Oliy 
Yevroosiyo iqtisodiy kengashining yubiley 
yigʻilishi va Ikkinchi jahon urushidagi 
gʻalabaning 79 yilligiga bagʻishlangan 
tantanali tadbirlarda ishtirok etishi 

OʻZBEKISTON — MINTAQA BARQARORLIGI, TARAQQIYOTI VA 
FAROVONLIGINING ASOSIY ISHTIROKCHISI

Majlisda koʻp tomonlama savdo-iqtisodiy hamkorlikni yanada kengaytirish, sanoat 
kooperatsiyasi loyihalarini qoʻllab-quvvatlash, ustuvor yoʻnalishlarda qoʻshma dasturlarni amalga 
oshirishning dolzarb masalalari koʻrib chiqildi.

Oʻzbekiston Prezidentining Oliy Yevroosiyo iqtisodiy kengashining navbatdagi majlisidagi 
ishtiroki va unda bildirgan takliflari xalqaro ekspertlar qiziqishiga sabab boʻlmoqda. Tahlil doiralari 
vakillariga koʻra, Oʻzbekiston yetakchisi takliflarining hayotga tatbiq etilishi nafaqat Oʻzbekiston, 
balki YOIIga aʼzo mamlakatlar iqtisodiyoti rivojlanishiga ham xizmat qiladi.

— Xitoylik ekspertlar Yevroosiyo iqtisodiy 
ittifoqi (YOII) makonidagi oʻzgarishlarni 
alohida eʼtibor bilan kuzatmoqda. Oʻzbekiston 
Prezidentining YOII yubiley sammitidagi nutqi 
katta qiziqish uygʻotdi.

Davlatingiz rahbari Oʻzbekiston va YOII 
oʻrtasidagi oʻzaro tovar ayirboshlash hajmi, 
birinchi navbatda, sanoat mahsulotlari yetkazib 
berish hajmi oshgani, milliy valyutadagi 
toʻlovlar ulushi ortgani, shuningdek, yuk tashish 
hajmi koʻpayganini taʼkidladi. 

Oʻzbekiston ijobiy iqtisodiy oʻsish 
dinamikasini saqlab qolish, shuningdek, 
transchegaraviy va xalqaro savdoni rivojlantirish 
boʻyicha islohotlarni faol davom ettirmoqda. 
Savdo va yuk tashishni raqamlashtirish, 
elektron tijorat va iqlim masalalari boʻyicha 
sohaviy loyiha va dasturlarda ishtirok etish 
oʻzaro savdo shartlarini sezilarli darajada 
yaxshiladi.

— Soʻnggi yillarda 
Oʻzbekiston ikki va koʻp 
tomonlama hamkorlik 
kun tartibidagi dolzarb 
mavzular boʻyicha faol 
muloqotga intilayotgan 
pragmatik davlat sifatida 
dunyoga yangi qiyofasini 
namoyish etmoqda.

O ʻ z b e k i s t o n n i n g 
YOII yubiley sammitida 
kuzatuvchi davlat sifatida 
ishtirok etishini Prezident 
Shavkat Mirziyoyev tashabbuslarini MDH iqtisodiy makonida 
amalga oshirishning mantiqiy davomi sifatida baholash 
mumkin.

Davlatingiz rahbarining bugungi voqealar rivojida mintaqa 
mamlakatlari oʻrtasidagi savdo-iqtisodiy aloqalarni qoʻllab-
quvvatlash va ragʻbatlantirish, hamkorlik loyihalarini ilgari 
surish, oʻzaro investitsiyalarni koʻpaytirish uchun sharoit 
yaratish muhim ahamiyat kasb etishi haqidagi fikriga toʻliq 
qoʻshilaman.

Ishonchim komilki, Oʻzbekiston va YOII oʻrtasidagi 
oʻzaro manfaatli hamkorlik sanoat mahsulotlarini yetkazib 
berish, yangi transport-logistika yoʻnalishlari, yuk tashishni 
raqamlashtirish, elektron tijorat, “yashil” texnologiyalar va 
ekologiya kabi muhim yoʻnalishlarda ulkan salohiyatga ega.

Rasmiy Toshkentning “Belarus — Rossiya — 
Qozogʻiston — Oʻzbekiston — Afgʻoniston — Pokiston” 
multimodal yoʻnalishini rivojlantirish tashabbusi alohida 
eʼtiborga loyiq. Bu yuk tashishni tez, tejamkor va xavfsiz 
amalga oshirish imkonini beradi.

— Oʻzbekiston Prezidenti 
Shavkat Mirziyoyev savdo-iqtisodiy 
aloqalarni rivojlantirish, sanoat 
kooperatsiyasi loyihalarini qoʻllab-
quvvatlash va Yevroosiyo iqtisodiy 
ittifoqi doirasida oʻzaro investitsiyalar 
hajmini oshirish uchun shart-sharoit 
yaratish muhimligiga eʼtibor qaratdi. 
Mamlakatingiz rahbari anʼanaviy 
“Innoprom” xalqaro koʻrgazmasining 
Oʻzbekiston va Yevroosiyo iqtisodiy 
ittifoqi davlatlari oʻrtasida biznes 
muloqotini rivojlantirishda samarali 
platforma sifatidagi ahamiyatini, 
shuningdek, boshqa hamkor mamlakatlar 

Oʻzbekiston Prezidenti Shavkat Mirziyoyev 8-may kuni 
Moskva shahrida kuzatuvchi davlat rahbari sifatida Oliy Yevroosiyo 

iqtisodiy kengashining yubiley majlisida ishtirok etdi.

Su CHAN, 
Xitoy Ijtimoiy fanlar akademiyasining Rossiya, Sharqiy Yevropa va 
Markaziy Osiyo instituti yetakchi ilmiy xodimi:

Mingdan ortiq qoʻshma korxona tashkil 
etilgani bunga yorqin misol boʻla oladi. 
Oʻzbekiston rahbari sanoat kooperatsiyasi 
loyihalari va xaridorgir mahsulotlar ishlab 
chiqarishni mahalliylashtirish dasturlarini 
qoʻllab-quvvatlashga alohida eʼtibor 
qaratdi.

Yan CHJUNXUN, 
Suvon universitetining MDH va Rossiya ishlari 
boʻyicha tadqiqotchi-professori (Janubiy 
Koreya):

Ayjan IBIJANOVA, 
Gʻarbiy Qozogʻiston agrar-texnika 
universitetining Iqtisodiyot va 
audit oliy maktabi direktori:

kompaniyalarini jalb etish uchun 
ushbu platformani kengaytirishdan 
manfaatdorligini taʼkidladi.

Oʻzbekiston yetakchisi, shuningdek, 
oʻrta muddatli istiqbolga moʻljallangan 
qoʻshma tadbirlarning yangi kom-
pleks rejasini ishlab chiqishni taklif 
qildi. YEOII loyihalarida kuzatuvchi 
davlatlarning toʻliq  ishtirokini tartibga 

soluvchi mexanizmni tezroq qabul qilish 
sharti bilan ushbu reja samarali amalga 
oshirilishiga ishonch bildirdi.

Sammitda sanoat kooperatsiyasi 
loyihalari va ishlab chiqarishni 
mahalliylashtirish dasturlarini qoʻllab-
quvvatlashga alohida eʼtibor qaratildi. 
Bundan tashqari, Oʻzbekiston rahbari 
“Shimol — Janub” xalqaro transport 
yoʻlagini rivojlantirish kabi bir 
qator muhim jabhalarda hamkorlikni 
kengaytirish zarurligiga eʼtibor 
qaratdi.

Bundan tashqari, Prezident 
Shavkat Mirziyoyev Oliy Yevroosiyo 
iqtisodiy kengashi majlisidagi 
nutqida Oʻzbekistonning YEOII bilan 
hamkorlikdagi pozitsiyasi va barcha 
ishtirokchilar manfaati yoʻlida qoʻshma 
tashabbuslarni amalga oshirish boʻyicha 
faol ishlashga tayyorligini alohida 
taʼkidladi. 

Oleg Dolgov, 
Xalqaro fundamental taʼlim 
akademiyasi prezidenti, BRIKS 
xalqaro taraqqiyot tashkiloti 
ijrochi direktori:

mamlakatlarimiz uchun katta siyosiy 
ahamiyatga ega.

Oʻzbekiston Markaziy Osiyodagi 
barqaror va jadal rivojlanayotgan davlatdir. 
Taʼkidlash kerakki, rasmiy Toshkent mintaqa 
barqarorligi, taraqqiyoti va farovonligini 
taʼminlovchi asosiy ishtirokchi hisoblanadi. 
Hech kimga sir emaski, Prezident Shavkat 
Mirziyoyevning saʼy-harakatlari tufayli 
mintaqa davlatlari bilan siyosiy muloqot 
faollashdi, oʻzaro ishonch va qoʻllab-
quvvatlash mustahkamlandi.

Bugungi kunda Oʻzbekiston yuklar 
tranziti markazi sifatida alohida 
ahamiyatga ega. Aytish joizki, Yevroosiyo 
iqtisodiyotining rivojlanishi mintaqa 
davla t la r in ing  saʼy-haraka t la r in i 
birlashtirish muqarrarligini taqozo etmoqda. 
Shu nuqtayi nazardan, Transafgʻon va Xitoy 
— Qirgʻiziston — Oʻzbekiston temir yoʻli 
loyihalarining qurilishi mamlakatingizning 
Yevroosiyo logistika infratuzilmasidagi 
rolini yanada oshiradi.

“Dunyo” AA

Yaqinda Prezidentimiz huzurida oliy taʼlim 
yoʻnalishlarini optimallashtirish, qabul va malaka 
tizimlarini takomillashtirish boʻyicha takliflar taqdimoti 
muhokama qilindi. 

Bugun dunyoning deyarli barcha 
mamlakatlari kibermakondagi terrorizm 
bilan toʻqnashmoqda. Internet radikal 
gʻoyalarni tarqatish, terrorchilik 
harakatlarini moliyalash, rejalashtirish 
va sodir etish vositasiga aylanmoqda. 
Shunday murakkab sharoitda tobora ortib 
borayotgan global va mintaqaviy xavfsizlikka 
tahdidlarga qarshi kurashish yoʻlida 
dunyo hamjamiyatining saʼy-harakatlarini 
birlashtirish muhim ahamiyatga ega.

NAFASI

Yurtimizda gender tenglikni taʼminlash, ayollar manfaatini himoyalash borasida 
erishilayotgan natijalar — katta yutugʻimiz. Bu jabhadagi ishlarimiz nafaqat xalqimiz, 

balki xalqaro hamjamiyatning ham eʼtirofiga sazovor boʻlayotir.

2024-yil 11-may, 91-son

YANGI O‘ZBEKISTON

Boshlanishi 1-betda

Mamlakatimizdagi demokratik islohotlar 
jarayonida gender tenglikni taʼminlashning 
qonunchilik va institutsional negizini 
mustahkamlash yoʻlida muhim choralar koʻrildi. 
Jamiyatimizda ayollarning ijtimoiy-siyosiy 
faolligini oshirish, davlat boshqaruvidagi 
ishtirokini kengaytirish, ular uchun teng huquq 
va imkoniyatlarni taʼminlash boʻyicha keng 
koʻlamli ishlar qilinmoqda. Jumladan, xotin-
qizlar huquqlari himoyasini tubdan kuchaytirish, 
turmush sharoitini yaxshilash, taʼlim olish va 
salohiyatini roʻyobga chiqarishi uchun keng 
imkoniyat yaratishga qaratilgan 40 dan ortiq 
meʼyoriy-huquqiy hujjat ishlab chiqildi.

Yangi tahrirdagi Konstitutsiyamizda 
xotin-qizlar va erkaklar teng huquqliligi, 
davlat xotin-qizlar va erkaklarga davlat 
boshqaruvi ishlarini, shuningdek, jamiyat 
hayotining boshqa sohalarida teng huquq va 
imkoniyatlarni taʼminlashi belgilab qoʻyildi. 
“Xotin-qizlar va erkaklar uchun teng huquq 
hamda imkoniyatlar kafolatlari toʻgʻrisida”gi 
hamda “Xotin-qizlarni tazyiq va zoʻravonlikdan 
himoya qilish toʻgʻrisida”gi qonunlar qabul 
qilindi. Qabul qilinayotgan barcha normativ-
huquqiy hujjatlarni majburiy gender-huquqiy 
ekspertizadan oʻtkazish tartibi joriy etildi.

Ijtimoiy, iqtisodiy va siyosiy sohalarda 
xotin-qizlar hamda erkaklar uchun teng huquq 
va imkoniyatlarni taʼminlash maqsadida 
2030-yilga qadar Oʻzbekiston Respublikasida 
gender tenglikka erishish strategiyasi 
tasdiqlandi. Strategiyada boshqaruvda 
xotin-qizlar ishtirokini koʻpaytirish, gender 
nomutanosiblikni kamaytirish, taʼlim olishga 
imkoniyat yaratish, xotin-qizlarga nisbatan 
zoʻravonlik va tazyiqqa qarshi kurash nazarda 
tutilgan.

Yangi tahrirdagi Mehnat kodeksida ayollar 
va erkaklar mehnat huquqlarining tengligi, 
mehnat va mashgʻulotlar sohasida kamsitishni 
taqiqlash, mehnat huquqlari taʼminlanishi va bu 
boradagi majburiyatlar bajarilishi kafolatlandi. 
Xotin-qizlarning mehnatiga haq toʻlash 
masalasida ham teng munosabatda boʻlish 
boʻyicha normalar kiritildi. Shuningdek, 
2023-yilda qonunchilikka genderga oid 
zoʻravonlikning oldini olish maqsadida 
oilaviy (maishiy) zoʻravonlik, shilqimlik 
hamda shaxsning shaʼni va qadr-qimmatini 
kamsituvchi hamda inson hayotining sir 
tutiladigan tomonlarini aks ettiruvchi 
maʼlumotlarni oshkor qilish boʻyicha alohida 
moddalar kiritildi. Qonunchilik bilan ayollar 
mehnati toʻliq yoki qisman qoʻllanishi 
taqiqlanadigan mehnat sharoiti noqulay 
boʻlgan ishlar roʻyxati bekor qilindi. Oila 
kodeksida nikoh yoshi ayol va erkaklar uchun 
18 yosh etib belgilangani toʻgʻrisida norma 
kiritildi.

P r e z i d e n t i m i z  b u  y o ʻ n a l i s h d a g i 
islohotlarning mazmun-mohiyati haqida 
toʻxtalar ekan, “Xotin-qizlar va oila 

masalasi — bu nafaqat bugungi kunimiz, 
balki ertangi kelajagimizni ham belgilab 
beradigan hal qiluvchi omildir. Agar 
biz mehr-oqibat va sadoqat timsoli, 
xonadonlarimiz farishtasi boʻlgan ayollarga 
bitta yaxshilik qilsak, hech shubhasiz, bu 
oʻnta yaxshilik boʻlib qaytadi”, degandi.

Ozoda PARPIBOYEVA,
Oila va xotin-qizlar 
qoʻmitasi raisi

Ham oila, ham hayot 
charogʻboni

“Ayol ojiza, uning oʻrni oilada”, “Ayol 
faqat uy yumushlari, farzand tarbiyasi bilan 
band boʻlishi kerak” degan tushunchalar 
ongimizga qattiq oʻrnashib olgani bois, yaqin-
yaqingacha ayollarning biror idorada rahbar 
boʻlishiga ajablanib qarardik. Ammo hayot 
shiddati bu qarashlar taraqqiyotga toʻsiq ekanini 
yaqqol koʻrsatmoqda. Zero, tariximizdagi 
muhim evrilishlar jarayonida ham zukko 
bobolarimiz safida oqila, uddaburon, tadbirkor 
momolarimizning oʻrni boʻlgani manbalardan 
maʼlum. Ana shu tarixiy qadriyatlar va jahon 
tajribasidan kelib chiqib, keyingi yillarda 
ayollarni jamiyatdagi islohotlarga keng jalb 
etish davlat siyosati darajasiga koʻtarildi. 
Xotin-qizlarning siyosiy faolligini oshirishga 
eʼtibor qaratilib, Saylov kodeksiga siyosiy 
partiyalar tomonidan deputatlikka nomzodlar 
koʻrsatilayotganda nomzodlarning kamida 
40 foizi yoki har 5 nafaridan 2 nafari 
ayol boʻlishi zarurligi qonunchilikda 
mustahkamlab qoʻyildi.

Xotin-qizlarning huquq va 
manfaatlarini taʼminlash, oila 
institutini har tomonlama 
mustahkamlash boʻyicha 
davlat siyosatini samarali 
yuritish maqsadida eng 
quyi boʻgʻin — mahalla va 
xonadongacha kirib boradigan 
vertikal tizim yaratildi. Oila 
va xotin-qizlarga oid davlat 
siyosatini yangi bosqichga olib 
chiqish, opa-singillarimizning 
muammolariga tizimli yechim 
topish, vakolatli organlar 
faoliyatini samarali tashkil etish va 
muvofiqlashtirish maqsadida Oila va 
xotin-qizlar qoʻmitasi hamda hududiy 
boʻlinmalari tashkil etildi. Gender tenglikni 
taʼminlash siyosatini davom ettirish, xotin-
qizlarning ijtimoiy-siyosiy faolligini oshirish 
hamda qoʻllab-quvvatlash qoʻmitaning asosiy 
vazifalaridan biri etib belgilandi. 9,5 mingga 
yaqin mahallada xotin-qizlar faoli lavozimi 
joriy etildi va unga davlat xizmatchisi maqomi 
berildi.

Tizimli islohotlar natijasida xotin-qizlarning 
davlat boshqaruvidagi ulushi 2017-yildagi 27 
foizdan 35 foizga yetdi. Barcha davlat organlari 
va tashkilotlari, ustav kapitalida davlat ulushi 
50 foiz va undan ortiq boʻlgan hamda ularning 
tizimidagi tashkilotlar rahbarlarining kamida 
1 nafar oʻrinbosarini xotin-qizlar orasidan 

tayinlash tizimi joriy etildi. Boshqaruv 
xodimlari orasida xotin-qizlar ulushini 
2030-yilgacha 30 foizga yetkazish talabi davlat 
korxonalarining ijro organlari, shu jumladan, 
direktorlar va kuzatuv kengashlarining tarkibini 
shakllantirishda ham tatbiq etilishi belgilandi.

Oʻz navbatida, bu yutuqlar xalqaro 
miqyosda eʼtirof etilmoqda. Jahon banki 
“Ayollar, biznes va qonun” indeksining 
2024-yilda  eʼlon qilingan hisobotida 190 
davlat orasida mamlakatimizda mehnat 
munosabatlari va oiladagi zoʻravonlikka qarshi 
kurash sohasidagi islohotlar muvaffaqiyatli deb 
topildi. Oʻzbekiston bu borada yaxshi natijaga 
erishgani eʼtirof etildi. Shuningdek, indeksda 
gender tenglik borasida eng tez rivojlanayotgan 
5 mamlakat qatorida qayd etilgan. 2023-yilda 
Oʻzbekiston Ochiq gender maʼlumotlar 
indeksida 69,7 ball toʻplagan holda jahondagi 
eng yaxshi 20 mamlakat safidan joy oldi.

BMTning Barqaror rivojlanish yechimlari 
tarmogʻi (SDSN) va xalqaro ekspertlar 
tomonidan 2023-yilda shakllantirilgan SDG 
indeks hisobotiga koʻra, 166 mamlakat orasida 
71,1 indeks bilan Oʻzbekistonning reytingdagi 
mavqei 8 pogʻona koʻtarilib, 69-oʻrinni egalladi. 
“Open Data Watch” tashkilotining “Gender 
Data Compass” reytingida esa 37 ball toʻplagan 
holda 185 mamlakat orasida 56-oʻringa loyiq 
koʻrildi. Bu koʻrsatkich va natijalarga oʻz-
oʻzidan erishilayotgani yoʻq, albatta. Bularning 
barchasi yurtimizda inson manfaatlarini barcha 
narsadan ustun qoʻyib, uzoqni koʻzlab olib 
borilayotgan islohotlar mahsulidir.

Ayol huquqi doim himoyada
Yurtimizda ayollarning davlat va jamiyat 

hayotidagi faollashuv jarayoni izchil 
kechmoqda. Shu bilan birga, gender tenglikka 
toʻsiq boʻladigan illatlar ham bor. Ayollarning 
tazyiq va zoʻravonlikka uchrayotgani bunga 
misol. Bu muammolarga qarshi kurashish 
maqsadida tazyiq va zoʻravonlikdan jabrlangan 
xotin-qizlarni davlat himoyasiga olish, 
himoya orderi berish mexanizmi yaratildi. 
2021-2023-yillarda 125 mingga yaqin xotin-
qiz davlat himoyasiga olindi va himoya orderi 
bilan taʼminlandi. Ayollarni moslashtirish va 
reabilitatsiya qilish markazlari hamda ijtimoiy 
maslahatxonalar orqali 2022-2023-yillarda 
ruhiy tushkun holatdagi 33 ming 200 dan ziyod 
xotin-qizga maslahat va tavsiyalar berilib, 
ijtimoiy yordam koʻrsatildi.

Xotin-qizlar muammolarini hal etishga 
qaratilgan “Ayollar daftari” tizimi yaratildi. 
Ushbu tizim doirasida qariyb 3 million 397,5 
ming xotin-qizga amaliy yordam koʻrsatildi. 
Buning uchun 4,4 trillion soʻmdan ziyod 
mablagʻ yoʻnaltirildi. Oila va xotin-qizlarni 
qoʻllab-quvvatlash maqsadli jamgʻarmasi 
mablagʻi hisobidan ijtimoiy himoyaga 
muhtoj 10,5 mingdan ziyod xotin-qiz 13 
milliard soʻmlik reabilitatsiya vositalari bilan 
taʼminlandi. 2137 nafariga jarrohlik amaliyoti 
va davolanish xarajati uchun 35,5 milliard soʻm 
mablagʻ ajratildi.

Xususiy sektorda band boʻlgan ayollarga 
homiladorlik va tugʻish nafaqasini minimal 

isteʼmol xarajati miqdoridan kelib chiqib, 
byudjet mablagʻidan toʻlab berish tartibi yoʻlga 
qoʻyildi. Ijtimoiy sugʻurta jamgʻarmasidan 
2022-2023-yillarda salkam 15,9 ming ayolga 
31,6 milliard soʻmdan koʻproq homiladorlik va 
tugʻish nafaqasi toʻlab berildi.

Maʼrifatli ona — 
yurt iqboli

Buyuk davlat arbobi Indira Gandi “Bir 
qizni oʻqitsangiz, butun millatni, butun 

jamiyatni, butun oilani oʻqitgan boʻlar 
edingiz”, deganida haq gapni aytgan 

edi. Zero, oramizda oʻqimishli, 
ziyoli, zukko qizlarimiz qancha 
koʻp boʻlsa, kelajakda ular voyaga 
yetkazadigan farzandlar shuncha 
bilimli, keng dunyoqarashga ega 
va yuksak salohiyatli shaxs boʻlib 
voyaga yetadi. Shu bois, bugungi 
davr qanchalik murakkab va ogʻir 
boʻlmasin, davlatimiz qoʻshimcha 
imkoniyat topib, ijtimoiy 

sohalarni rivojlantirmoqda, xotin-
qizlarning salohiyatini roʻyobga 

chiqarishi uchun sharoit yaratmoqda. 
Zero, Prezidentimiz taʼkidlaganidek, 

ayollarning, xususan, qiz bolaning 
oʻqib, oliy maʼlumotli boʻlishi, kasb-hunar 

egallashi oila baxti, farzandlar kamoli uchun, 
shu asosda butun jamiyat ravnaqi uchun xizmat 
qiladi.

Shu maqsadda 2020-yildan boshlab 
ehtiyojmand oilalar farzandi boʻlgan xotin-
qizlarni davlat granti asosida oliy taʼlim 
muassasalariga qabul qilish tizimi joriy etildi. 
2021-yildan esa mazkur grant oʻrinlari soni 
ikki barobar oshirilib, 2 mingtaga yetkazildi. 
Natijada 2020-2023-yillarda 7 mingga yaqin 
xotin-qiz oliy taʼlim muassasalariga davlat 
granti asosida oʻqishga qabul qilindi.

2022-yildan boshlab davlat oliy taʼlim 
muassasalari magistratura bosqichida 
oʻqiyotgan barcha xotin-qizlarning kontrakt 
toʻlovi qoplab berilishi va buning uchun davlat 
byudjetidan har yili kamida 200 milliard soʻm 
ajratilishi belgilandi. 2022/2023-oʻquv yilida 
magistraturada oʻqiyotgan 14 ming 300 dan 
ziyod talaba qizning 190 milliard soʻmdan ortiq 
kontrakt puli toʻlab berildi.

Mutaxassisligi boʻyicha kamida 5 yil 
mehnat stajiga ega, lekin oliy maʼlumotga 
ega boʻlmagan 500 nafar xotin-qiz har yili 
oliy taʼlim muassasalariga umumiy kvotadan 
tashqari, alohida test sinovlari natijalariga 
muvofiq oʻqishga qabul qilish tizimi joriy etildi. 
Natijada 2022-2023-yillarda mingga yaqin 
xotin-qiz toʻlov-kontrakt asosida oliy taʼlim 
muassasalariga oʻqishga qabul qilindi.

Oliy taʼlim muassasalari, texnikum va 
kollejlarda, sirtqi va kechki taʼlimda oʻqiyotgan 
xotin-qizlar kontraktlarini toʻlash uchun 7 yilga 
foizsiz kredit berish tizimi joriy etildi. Ushbu 
tizim doirasida 181 ming 500 dan ziyod xotin-
qizga 2 trillion 135 milliard soʻmdan ortiq taʼlim 
krediti ajratildi. 2021-yildan boshlab esa muhtoj 
yolgʻiz ayollar va boquvchisini yoʻqotgan 
qizlarning oliy taʼlimdagi kontrakt toʻlovini 

mahalliy hokimliklar tomonidan qoplab berish 
tizimi joriy etildi. Natijada 2021-2023-yillar 
davomida shunday vaziyatdagi 6 mingga yaqin 
talaba xotin-qizning kontrakt toʻlovi qoplab 
berildi.

Shu tarzda xotin-qizlar taʼlimiga eʼtibor 
yil sayin kuchaymoqda. Natijada xotin-qizlar 
oʻrtasida amaliy va aniq fanlarga qiziqish ortib 
bormoqda. Xususan, oliy oʻquv yurtlarida 
tahsil olayotgan talabalarning STEAM 
taʼlim yoʻnalishlari boʻyicha koʻrsatkichi 
tahliliga koʻra, fizika yoʻnalishida oʻqiyotgan 
talabalarning 64 foizini xotin-qizlar tashkil 
etmoqda. Shuningdek, matematika (60 foiz), 
xizmat koʻrsatish (34 foiz), qishloq xoʻjaligi (36 
foiz), ishlab chiqarish va ishlov berish (32 foiz) 
kabi yoʻnalishlar boʻyicha ham oʻsish kuzatildi. 
Bu raqamlar qizlarimizning taʼlim va ilm-fanga 
intilishi kuchayib borayotganidan dalolat.

Qoʻllab-quvvatlash va ragʻbatlantirish 
maqsadida doktorantura yoʻnalishida ham 
xotin-qizlar uchun har yili kamida 300 tadan 
maqsadli kvota ajratilmoqda. Shu kunga qadar 
890 xotin-qiz fan doktori va 4475 nafari falsafa 
doktori ilmiy darajasini qoʻlga kiritdi. “Bir 
million dasturchi” loyihasi doirasida oʻqigan 
yoshlarning 47 foizi qizlardir.

Albatta, bu raqamlar ortida oʻn minglab oqila 
qizlarimiz, oilaga tayanch, jamiyatga suyanchiq 
boʻlayotgan moʻtabar opa-singillarimiz taqdiri 
turibdi. Ular bu imkoniyatdan foydalanib, 
oilasida farovonlikni taʼminlash barobarida 
jamiyatdagi oʻrnini ham mustahkamlamoqda. 
Xotin-qizlarning bunday salmoqli qadami esa 
jamiyat ravnaqi va yurtimiz taraqqiyotining 
yangi bosqichiga poydevor boʻlayotir.

Mahallabay ishlash 
samarasi

Kasb va tadbirkorlik koʻnikmalariga oʻrgatish 
orqali xotin-qizlar bandligini taʼminlash hamda 
salomatligini mustahkamlash ishlarini eng quyi 
boʻgʻinda tizimli tashkil etish uchun 1600 dan 
ortiq mahallada markazlar faoliyati yoʻlga 
qoʻyildi. Markazlarda bitta loyiha doirasida 
20 nafargacha xotin-qizning doimiy bandligini 
taʼminlash maqsadida ishga joylanadigan har bir 
ishsiz xotin-qiz uchun tadbirkorlik subyektlariga 
3 million soʻmdan oshmagan miqdorda davlat 
granti ajratib kelinmoqda. Birgina 2023-yilda 
mazkur yoʻnalishda namunali deb topilgan 35 
mahallada markazlar faoliyatini yoʻlga qoʻygan 
tadbirkorlik subyektlariga jami 1 milliard 689 
million soʻm davlat granti mablagʻi ajratildi.

Olis va chekka hududlardagi mahallalarda 
kamida 20 nafar ehtiyojmand xotin-qizni 
kasanachilik asosida ish bilan taʼminlagan 
tadbirkorlik subyektlari oʻrtasida har yili qiymati 
50 million (har birining) soʻmlik loyihalar 
tanlovi oʻtkazib kelinmoqda. Shu kabi ishlar 
samarasi oʻlaroq, soʻnggi 5 yilda ishbilarmon 
ayollar safi ikki barobar kengayib, oʻz biznesini 
yoʻlga qoʻygan tadbirkor xotin-qizlar soni 
205 mingdan oshdi. Birgina 2023-yilda 279 
mingdan ziyod tadbirkorlik loyihasiga 13 
trillion soʻmdan ortiq kredit, qariyb 57 ming 
xotin-qizga salkam 300 milliard soʻm subsidiya 
ajratildi. 200 mingga yaqin ayol kasb-hunar 

va  tadbirkorlikka oʻqitildi. 400 mingdan ortiq 
xotin-qiz ish bilan taʼminlandi.

Ayol-qizlarning ijtimoiy himoyasini 
taʼminlashdagi yana bir muhim jihat — uy-
joy bilan taʼminlash masalasi. Xotin-qizlarga 
ajratilgan 6 trillion soʻmlik ipoteka krediti 
hisobidan 25 mingdan ziyod oila oʻz uyiga ega 
boʻldi. 6200 ayolga uy-joy sharoitini yaxshilash 
va kreditning boshlangʻich badalini toʻlash 
uchun 200 milliard soʻm subsidiya ajratildi. Bu 
imkoniyat ayollarning hayotini yanada fayzli 
qilishda muhim omildir. Zero, bir ayolning 
uyli boʻlishi bir oila obod boʻlganini, uning 
bagʻrida voyaga yetayotgan farzandlar uchun 
zarur sharoit yaratilganini anglatadi. Tabiiyki, 
bu oila ustuni — erkaklarning oilasi, farzandlari 
taqdiridan xotirjam boʻlib, oʻz sohasida samarali 
ishlashi uchun ham katta qulaylik yaratadi.

Yurtimizda gender tenglikni taʼminlash, 
ayollar manfaatini himoyalash borasida 
erishilayotgan natijalar — katta yutugʻimiz. 
Bu jabhadagi ishlarimiz nafaqat xalqimiz, balki 
xalqaro hamjamiyatning ham eʼtirofiga sazovor 
boʻlayotir. Natijada jahon hamjamiyatining 
mamlakatimizdagi islohotlarga qiziqishi ortib 
bormoqda. Keyingi yillarda yurtimizda xalqaro 
ahamiyatga molik yirik anjumanlar tashkil 
etilayotgani fikrimiz tasdigʻidir.

Shu yil 13-14-may kunlari Samarqandda 
boʻlib oʻtadigan nufuzli xalqaro anjuman — 
“Xotin-qizlarning iqtisodiy, ijtimoiy va siyosiy 
huquq hamda imkoniyatlarini kengaytirish 
masalalariga mintaqaviy yondashuv” 
mavzusidagi birinchi Osiyo xotin-qizlari forumi 
ham shunday tadbirlardan.

Ushbu nufuzli xalqaro anjumanni tashkil 
etish tashabbusi BMT Bosh Assambleyasining 
78-sessiyasida Prezidentimiz tomonidan 
ilgari surilgan edi. Bu tashabbusning BMT 
va mintaqa davlatlari tomonidan keng 
qoʻllab-quvvatlangani Oʻzbekistondagi inson 
manfaatlariga yoʻnaltirilgan islohotlarning yana 
bir xalqaro eʼtirofi boʻldi.

Ikki kun davom etadigan forumda xotin-
qizlarning fan, taʼlim va innovatsion faoliyatdagi 
ishtiroki hamda raqamli texnologiyalardan 
foydalanish, hozirgi global iqtisodiyotda 
ayollarning iqtisodiy imkoniyatlarini 
kengaytirish orqali kambagʻallikni kamaytirish, 
tadbirkorlik, yetakchilik va innovatsiyalarga 
jalb etish kabi dolzarb masalalar muhokama 
qilinadi. Oʻzaro tajriba hamda fikr almashiladi. 
Barqaror rivojlanish maqsadlariga erishishda 
xotin-qizlarning ishtiroki koʻrib chiqiladi.

Mamlakatimizda oila, ayollar va bolalarni 
har tomonlama qoʻllab-quvvatlashga qaratilgan 
dastur va loyihalar davlatimiz rahbarining 
“Milliy siyosatimiz markazida turadigan eng 
ezgu maqsad — oilalar mustahkamligini, 
ayollarimizning huquqiy himoyasi va 
osoyishta hayotini taʼminlashdan iborat” degan 
soʻzlarining amaliy natijasi, yaqqol isboti 
boʻlayotgani quvonarli.

Jamiyatda gender tenglikka erishish 
borasidagi ana shunday xayrli ishlar, xalqaro 
aloqalar xalqimizning demokratik davlat, 
erkin fuqarolik jamiyati barpo etishdek ezgu 
niyatlarini roʻyobga chiqarish, yurtimiz 
taraqqiyotini yanada yuksaltirishda muhim 
zamin boʻladi.

Gaz va elektr energiyasi tarmoqlari iqtisodiyot rivoji, hayot sifatini taʼminlaydigan asosiy 
manbalar boʻlgani bois, doimiy islohotlarga zarurat bor. Narxlar oshishi ham aynan ushbu 

islohotlarning bir qismidir.

Bu holat mamlakatimizda asrimiz 
avvalidanoq sezila boshlagan edi. Bunday 
sharoitda dehqonlarimiz mehnati, boy tajribasi 
bilan hamda ilm-fan yutuqlariga tayanib, 
tabiat injiqliklarini yengishi darkor. Binobarin, 
“Oʻzbekiston — 2030” strategiyasida suv 
ishlatish samaradorligini 25 foiz oshirish, 
qishloq xoʻjaligi ekinlarini sugʻorishda suv 
tejaydigan texnologiyalar bilan qamrab olingan 
yerning umumiy maydonini 2 million gektarga 
yetkazish, tuproq qoplamali kanallarni beton 
qoplamaga oʻtkazish kabi vazifalar belgilangani 
bejiz emas.

Ilmiy tadqiqotlarga koʻra, gʻoʻza navi, tuproq 
va iqlim sharoitiga nisbatan oʻsimlikda bir gramm 
quruq modda toʻplanishi uchun 400-800 gramm 
suv sarflanadi. Bir gektar gʻoʻza 1-2 chinbarg 
chiqarganda bir kecha-kunduzda 10-12 kub metr, 
shonalash va hosil tugish davrida 80-90, hatto 
100-120 kub metr, koʻsaklar ochilishi paytida 
esa oʻrtacha 30-40 kub metr suvni bugʻlatadi. 
Shu bois, sugʻoriladigan har bir paykalda 

Yangicha tizim

Bugunning gapi

Aholi isteʼmolchilari uchun elektr energiyasida 
oyiga 200 kVt/soatgacha, gaz boʻyicha martdan 
oktabrgacha, Qoraqalpogʻiston va Xorazm viloyatida 
esa martdan sentabrgacha 100 kub metrgacha miqdor 
ijtimoiy norma etib belgilandi. Shuningdek, gaz 
boʻyicha isitish mavsumida noyabrdan fevralgacha, 
Qoraqalpogʻiston va Xorazm viloyatida esa oktabr-
fevral oraligʻida 500 kub metrgacha miqdor ijtimoiy 
normani oʻz ichiga oladi. Shunda aholi uchun 1 kVt/
soat elektr energiyasi narxi 295 soʻmdan 450 soʻmga, 1 
kub metr gaz 380 soʻmdan 650 soʻmga oshdi. Ijtimoiy 
normadan ortigʻining narxi isteʼmol hajmiga qarab 
tariflar boʻyicha oshib boraveradi. 

Muqobil energiyadan foydalanish, yaʼni 
xonadonlarga quyosh panellari oʻrnatish 
elektr energiyasini tejashda eng maqbul 
yechimlardan biridir. Quyosh panellari orqali 
elektr quvvati ishlab chiqarilganda atrof-
muhitga hech qanday zararli gazlar chiqmaydi. 
Eng asosiysi, quyosh panellari xonadon 
egasini toʻlovlardan ozod qilib, xonadonni 
uzluksiz elektr energiyasi bilan taʼminlash 
imkonini beradi. 

Muqobil energiyadan foydalanish 
aholi uchun har tomonlama foydali. 
Jumladan, Prezidentimizning 2023-yil 
16-fevraldagi “2023-yilda qayta tiklanuvchi 
energiya manbalarini va energiya tejovchi 
texnologiyalarni joriy etishni jadallashtirish 
chora-tadbirlari toʻgʻrisida”gi qaroriga koʻra, 
quyosh panellari yordamida xonadonini 
elektr energiyasi bilan taʼminlagan jismoniy 
shaxslar 3 yil, tadbirkorlik subyektlari esa 
10 yil davomida yer va mulk soligʻidan ozod 
etiladi. Oʻz navbatida, jismoniy shaxslar 

Xoʻsh, bu oʻzgarishlarga zarurat bormidi? 
Albatta, bor edi. Sababi, Oʻzbekistonda gaz va 
elektr energiyasi narxi oxirgi marta 2019-yil avgust 
oyida oshgandi. Uzoq vaqt oʻzgarishsiz qolgan 
narxga aholi koʻnikkan va endi keskin oshgandek 
tuyulishi tabiiy. Aholi tomonidan isteʼmol qilingan 
elektr energiyasining amaldagi tariflari va haqiqiy 
tannarx oʻrtasidagi tafovutni qoplash uchun davlat 
tomonidan subsidiyalar ajratib kelinadi. Koʻrinib 
turibdiki, eski tariflar haqiqiy tannarxni qoplamaydi 
va bu sohalar subsidiyalar evaziga faoliyat yuritib 
kelmoqda. 

Aslida, davlat budjetidan bu sohalarga 
subsidiyalar yangi ishlab chiqarish va uzatish 
quvvatlarini yaratish uchun beriladi. Busiz 
tarmoqlar yangilanmaydi, gaz va elektr energiyasini 
ishlab chiqarish koʻpaymaydi, uzilishlar soni va 
muddati kundan kunga ortib boraveradi. 

Yangi belgilangan narxlar evaziga isteʼmol 
va haqiqiy tannarx oʻrtasidagi tafovut 
 bosqichma-bosqich bartaraf etiladi hamda 

kelgusida asosiy eʼtibor tizim infratuzilmasini 
modernizatsiya qilishga qaratiladi. Ana shunda 
davlat byudjetidan subsidiya ajratilishiga ham 
hojat qolmaydi. Albatta, bunga asta-sekin boʻlsa-
da, erishiladi.

Shu vaqtgacha elektr energiyasi uchun 
belgilangan 295 soʻmlik tarif bilan Oʻzbekiston 
230 ta davlat ichida eng narxi past tarifli 15 ta 
davlat qatoriga kirardi. Bundan ham pastroq tariflar 
Butan, Iroq, Suriya, Sudan, Liviya, Efiopiya kabi 
davlatlarda bor. 

Misol uchun, qoʻshni Qozogʻistonda oʻrtacha 
300 kVt/soat elektr energiyasini ishlatuvchi 
xonadon 1 kVt/soat uchun oʻrtacha 790 soʻm 
toʻlaydi, yaʼni bizdagidan ikki barobar qimmat. 
Maʼlumotlarga koʻra, Saudiya Arabistonida 
xonadonlar uchun elektr energiyasi tarifi 
isteʼmol darajasiga qarab oʻzgarib boradi. 
Aholining isteʼmol darajasi oshgani sayin elektr 
energiyasi tariflari ham oshib borishi tizimi 
joriy qilingan. 

Bugungi kunda gaz va elektr energiyasiga 
ehtiyoj tobora ortib borayotir. Aholi soni oshishi, 
turli sohalardagi yangi loyihalar, tadbirkorlik 
rivojlanayotgani, yirik quvvatli korxonalar ishga 
tushishi va ishlab chiqarish koʻlami kengayayotgani 
bu resurslarga talabni yanada koʻpaytirmoqda. 

Birgina elektr energiyasida aholi isteʼmoli 
oʻsishini Navoiy viloyati boʻyicha tahlil qiladigan 
boʻlsak, 2014-yil davomida viloyatdagi 141 ming 
860 aholi 185 million kVt/soat elektr energiyasi 
isteʼmol qilib, bir xonadonga oʻrtacha 108 kVt/soat 
toʻgʻri kelgan. 

2019-yilda 166 ming 812 aholi 249 million 
kVt/soat elektr energiyasi sarflagan va bir 
xonadonga oʻrtacha 124 kVt/soatni tashkil 
etgan. 2023-yilda esa 263 ming 962 aholi 456 
million kVt/soat elektr energiyasi isteʼmol 
qilib, har bir aholi xonadoniga oʻrtacha 165 
kVt/soatdan toʻgʻri kelgan. Bundan koʻrinib 

Ijtimoiy himoya milliy agentligi 
maʼlumotiga koʻra, gaz va elektr 
energiyasi tariflari oshirilishi munosabati 
bilan 1,5 millionga yaqin muhtoj 
oilaga yordam koʻrsatiladi. Dastlab 
kambagʻallik chegarasini aniqlash uchun 
foydalaniladigan minimal isteʼmol 
xarajatlari yangilandi. 1 millionga yaqin 
fuqaro uchun eng kam pensiya va nafaqa 
miqdorlari oshirildi. 

Shuningdek, isitish mavsumida 
ijtimoiy himoya yagona reyestri orqali 
bolalar nafaqasi va moddiy yordam 
tayinlangan oilalarga qoʻshimcha 

270 ming soʻm miqdorida bir 
martalik kompensatsiya ajratiladi. 
Bu orqali kam taʼminlangan qariyb 
1,5 millionga yaqin oilaning ijtimoiy 
himoyasi yaxshilanadi. Ushbu 
kompensatsiya “mahalla yettiligi” 
xulosasi asosida reyestrga kiritilmagan 
yana 200 mingdan ortiq ehtiyojmand 
oilaga ham toʻlab beriladi. 

Isitish mavsumida kam taʼminlangan 
oilalarni qoʻllab-quvvatlash maqsadida 
ularning elektr va gaz boʻyicha ijtimoiy 
meʼyordan oshgan xarajatlari qisman 
qoplab berilishi ham koʻzda tutilgan.

Tizimda “aqlli hisoblagich”lar joriy 
etilishi aholining gaz va elektr energiyasi 
sarfi va toʻlovidagi mavjud muammolarga 
barham berdi. Ayniqsa, qarzdorlik eng ogʻriqli 
masalalardan edi. Gaz yoki elektr tarmoqlari 
idoralarida sarson boʻlib, toʻlovlardagi 
farq yoki qarzdorlik boʻyicha mutasaddilar 
bilan ziddiyatlarga borib yurgan vaqtlarimiz 
ortda qoldi. Endi esa qarzdormisiz, “aqlli 
hisoblagich” xonadoningizni tarmoqdan 
uzadi.

Har bir xonadonda ushbu manbalardan 
foydalanganda tejamkorlikka eʼtibor 
qaratish muhim. Toʻgʻrisi, ayrim hovli yoki 
xonadonlarda kunduzi zarurat boʻlmaganda 

UZOQ VAQT OʻZGARMAGAN NARX

EHTIYOJMANDLARGA 
YORDAM BERILADI

QUYOSHLI XONADONTALAB KUNDAN KUNGA OSHMOQDA

ILMIY YONDASHUV
HAR BIR SOHA TALAB ETAYOTGAN JARAYON 

Qishloq xoʻjaligi, xususan, uning muhim tarmogʻi boʻlgan paxtachilikda 
ahamiyatga molik ishlar qilinmoqda. Shu bilan birga, sohada yechimini 
kutayotgan muammolar ham yoʻq emas. Shulardan biri sugʻorish 
mavsumida suv yetishmasligidir.

sugʻorish muddati va meʼyorini hududning 
suv bilan taʼminlangani, tuproq xususiyati 
hamda sizot suv chuqurligi, minerallashuvini 
qatʼiy hisobga olish lozim. Chunki oʻsimlik 
tuproqdagi suv bilan oʻziga kerakli makro va 
mikroelementlarni oʻzlashtiradi. Fotosintez 
jarayoni ham aynan obihayot orqali kechadi. Bu 
shartlar gʻoʻzaning meʼyorida oʻsishi, ertaki va 
moʻl hosil toʻplanishini taʼminlaydi.

Tajribali suvchilar birinchi sugʻorishni 
koʻpincha gʻoʻza bargi toʻq yashil tusga kirishiga 
qarab boshlaydi. Ilmiy-tadqiqot institutlari 
tavsiyasi asosida ish yuritganda esa gʻoʻzani 
birinchi sugʻorish muddati tuproqning namlik 
darajasiga qarab aniqlanadi.

Vegetatsiya davrida gʻoʻzani keragidan 
ortiqcha sugʻorish zararli. Vaholanki, bu 
ayrim fermer xoʻjaliklarida kuzatiladigan 
holat. Natijada ortiqcha suv ichgan gʻoʻza 
hosil tugunchalarini toʻkib yuboradi va 
gʻovlay boshlaydi, saqlanib qolgan koʻsaklar 
esa kech ochiladi. Demak, hosildorlikni 

oshirish uchun gʻoʻzani maromida sugʻorish, 
chanqatib qoʻymaslik yoki keragidan ortiqcha 
sugʻormaslik zarur.

Sugʻorish muddati yengil tuproqda gʻoʻza 
gullashigacha 12-14 soat, oʻrta va ogʻir tuproqda 
14-16, gullash davrida esa shunga mos ravishda 
16-18 va 18-20 soatdan oshmasligi lozim. 
Bir gektar gʻoʻzani sugʻorishda sarflanadigan 

umumiy suv miqdori yoki mavsum normasi 
oʻsimlik koʻkarib chiqqanidan shonalagungacha 
6-10 foiz, shonalashdan gullagungacha 12-16 
foiz, gullashdan yetilgungacha 50-60 foiz va 
yetilish davrida 16-20 foizni tashkil etadi.

Har bir sugʻorishdan keyin gʻoʻza qator 
orasi tuproq yetilishi bilan kesak hosil boʻlmay, 
mayin kultivatsiya qilinishi kerak. Bu tuproqda 

toʻplangan namlikni uzoqroq saqlashga olib 
keladi. Qolaversa, egatlar qisqaligi ekin 
maydonining bir tekis namlanishi va suv 
tejamkorligiga yaxshi taʼsir qiladi.

Shuni inobatga olib, suvni yaxshi 
oʻtkazadigan oʻtloq va yengil qumoq tuproqda 
gʻoʻza qator oralari 60 santimetr maydonda 
egatlar uzunligi 60-70 metrdan, suvni sust 
shimadigan, ogʻir tuproqli yerda esa 70-90 metr, 
qator oralari 90 santimetr boʻlgan maydonlarda 
esa tegishli ravishda 80-90 va 90-100 metrdan 
oshmasligi kerak. Qiya, irrigatsiya eroziyasi 
roʻy beradigan hududlarda egatlar uzunligi 50-
60 metr boʻlsa, yetarli.

Qishloq xoʻjaligida foydalanilayotgan 
suv resurslarining aksariyat qismi qoʻshni 
mamlakatlarda shakllanadi. Shu bois, isteʼmol 
qilinayotgan har bir kub metr suvdan samarali 
foydalanish shart. Xorijda, masalan, Ispaniyada 
bir gektar maydonda paxta yetishtirish uchun 4-5 
ming kub metr suv ishlatiladi. Oʻzbekistonda esa 
bu miqdor 6-7 ming, hatto 12 ming kub metrni 
tashkil etayotgan holatlar mavjud. Bunda oqova 
suvning kanal, toʻgʻon va sugʻorish tizimlari 
orqali dalaga yetib borguncha bugʻlanishi ham 
hisobga olingan.

Ispaniyada suv paxta dalasiga maxsus 
omborlardan truba orqali keltiriladi. Isroilda 
esa suv rezervuarlaridan shlang orqali gʻoʻzani 
tomchilatib sugʻorish uchun yetkazib beriladi. 
Bu mamlakatlarda gʻoʻzani sugʻorish uchun 
suv limit bilan tarqatiladi. Bir gektar gʻoʻzani 
sugʻorish uchun 4-5 ming kub metr suv ajratiladi. 
Qaysi fermer bundan koʻp sarflasa, oʻz hisobidan 
pul toʻlaydi. Bu tajribani bizning sharoitimizda 
ham qoʻllab koʻrsak boʻladi. Bunda suv 
taʼminoti kam boʻlgan Gʻuzor, Jarqoʻrgʻon 
tumanlari hamda Fargʻona viloyatidagi ayrim 
hududlar yerini tajriba qilish mumkin.

Mamlakatimizda kelgusi olti yilda 
melioratsiya obyektlari qurish va rekonstruksiya 
qilish natijasida sugʻoriladigan yerda 
shoʻrlangan maydonni 1,7 million gektargacha 
kamaytirish, irrigatsiya tizimini modernizatsiya 
qilish hamda beton qoplamali kanallar ulushini 
46 foizgacha yoki 13,2 ming kilometrga 
oshirish koʻzda tutilgan. Shuningdek, kuchli 
va oʻrta shoʻrlangan sugʻoriladigan maydonni 
430 ming gektargacha, yer osti suv sathi 
muammoli holatda boʻlgan maydonni 773,4 
ming gektargacha kamaytirish, kamida 100 ta 
yirik suv xoʻjaligi obyektini avtomatlashtirilgan 
boshqaruv tizimiga oʻtkazish rejalashtirilgan.

Renat NAZAROV,
Oʻzbekistonda xizmat koʻrsatgan 

qishloq xoʻjaligi xodimi,
Joʻraxon ABDULLAYEV,

Qishloq xoʻjaligida bilim va 
innovatsiyalar milliy markazi

boʻlim boshligʻi

Gʻolib ABDUSALOMOV,
“Yangi Oʻzbekiston” muxbiri

turibdiki, yildan yilga aholining elektr energiya 
sarfi ortib bormoqda. 

Gaz va elektr energiyasi tarmoqlari iqtisodiyot 
rivoji, hayot sifatini taʼminlaydigan asosiy 
manbalar boʻlgani bois, doimiy islohotlarga 
zarurat bor. Narxlar oshishi ham aynan ushbu 
islohotlarning bir qismidir. 

Boshlanishi 1-betda

Kun gʻarbga ogʻgan. Bir necha 

tugamayotgan ijara pulini uzish 
uchun “kalbobo”ni izlab yoʻlga 
tushdim. Bir oz oldin sevalab 
oʻtgan yomgʻirdan soʻng yoqimli 
havo dimoqni achishtiradi. Uyidan 
chayon chiqqanday shahar 
koʻchalarida odam zich. Kimdir 
bola-chaqasini aylantiradi, yana 
kimdir ancha yildan beri poytaxtga 
qadam bosmagan qarindoshlariga 
ulkan-ulkan binolar hayratini 
ulashadi. Odamzod qiziq, kimdir 
shaharga talpinsa, yana kimdir 
kovushini bir necha oyga 
qolmasdan qishloqqa toʻgʻrilaydi. 

ham chiroq yoki boshqa uskunalar yoniq 
holda qoldirilganiga koʻp guvoh boʻlganmiz. 
Tejamkor xonadonga narx oshgani unchalik 
ham sezilmaydi. Avval ortiqcha sarflarga 
yoʻl qoʻygan fuqarolar esa endi bu masalaga 
masʼuliyatli boʻlishi talab etiladi. Aks holda, 
choʻntakka ziyon.

— Avvalgi texnika vositalari bilan 
hozirgi uskunalar energiya sarfi boʻyicha 
farq qiladi, yaʼni ancha tejamkor. Misol 
uchun, tejamkor bir dona chiroqning sarf 
quvvati 10, televizorniki 2,5, sovitkichniki 
3 barobar kamaygan, lekin bir xonadonning 
oylik isteʼmoli oʻrtacha 2,2 barobar ortgan. 
Navoiy viloyatida 263 ming 693 aholiga 

joriy yilning aprel oyida 517 ming 753 
kVt/soat, yaʼni oʻtgan yilning shu davriga 
nisbatan 26 ming 283 kVt/soat koʻp elektr 
energiyasi yetkazib berilgan. Tahlillar 
shuni koʻrsatadiki, oyiga 1000 kVt/soat, 
5000 kVt/soat va hatto undan ortiq isteʼmol 

qiladigan xonadonlar ham talaygina. 
“Buning asosiy sababi isteʼmol 

madaniyatining yoʻqligi, behuda va ortiqcha 
sarfga yoʻl qoʻyilishidir”, deydi “Hududiy 
elektr tarmoqlari” AJ Navoiy hududiy filiali 
rahbari Bobur Islomov.

FOYDA HAM, ZIYON HAM 
OʻZIMIZGA BOGʻLIQ

TEJAMKOR XONADONGA 

NARX OSHGANI SEZILMAYDI

Yurtimiz energetika tizimi islohotlarning 
yangi bosqichiga kirdi. Gaz va elektr energiyasi 
narxlari oshishi esa ushbu tarmoqlar uzluksiz 
ishlashi, infratuzilma yanada yaxshilanishiga 
xizmat qiladi. Muhimi, aholi ham oʻz oʻrnida 

isteʼmol madaniyatiga qatʼiy amal qilib, 
behuda va ortiqcha sarflarga yoʻl qoʻymasa, 
ushbu tarmoqlarning uzluksiz va barqaror 
ishlashiga, sohalardagi mavjud muammolar 
bartaraf etilishiga hissa qoʻshgan boʻladi.

quyosh panellarini 3 yil muddatga foizsiz, 
boʻlib toʻlash sharti bilan sotib olishi, tijorat 
banklari tomonidan ajratiladigan kreditlardan 
foydalanishi mumkin. Bunda 5 kVt.gacha 
boʻlgan qismiga boʻlib toʻlash imtiyozlari 
beriladi. 

Bundan tashqari, fuqarolar oʻz 
xonadonlariga oʻrnatilgan quyosh panellaridan 
ishlab chiqarilgan elektr energiyasining 
ortigʻini davlatga sotib, daromad ham qilishi 
mumkin. 

Mamlakatimizda pedagogika fanini rivojlantirish tarbiya va oʻqitish usullari, innovatsion 
taʼlim resurslari, ilm-fan va ishlab chiqarish uygʻunligini taʼminlash, shuningdek, 

iqtisodiyotning hududlardagi real sektoriga chuqur kasbiy bilim va koʻnikmalarni egallagan 
xodimlarni tayyorlashga xizmat qilmoqda.

2024-yil 11-may, 91-son

Ilm-fan taraqqiyoti

EHTIYOJMANDLARGA 
YORDAM BERILADI

Bugun aksariyat yoshlarning qoʻlidan 
energetik ichimlik tushmaydi. Maktab 
oʻquvchilaridan tortib, ishdan charchagan, 
kam uxlagan, shunchaki chanqaganning ham 
qoʻlida shu ichimlik. Doʻkonlarda oddiy suv, 
sharbat yoki gazli ichimlikdan koʻra energetik 
ichimliklarning bozori chaqqon, turli-tumanidan 
taxlab tashlangan.

Mutaxassislar ushbu turdagi mahsulotlarning 
inson salomatligiga yaxshigina salbiy taʼsiri 
borligidan ogohlantirmoqda. Qator davlatlarda 
bunday ichimlikka cheklov, taqiqlar qoʻyilyapti. 
Shunga qaramay, maʼlumotlarga koʻra, 
energetik ichimliklar bozori yiliga 13-15 foiz 
kengayib bormoqda. Asosiy isteʼmolchilar 18-
35 yoshlilar. Baʼzi mamlakatlarda esa hatto 
12 yoshdan energetik ichimliklar isteʼmol qila 
boshlashadi.

16 yoshli bolaning oʻlimiga 
sabab boʻlgan

“Quvvatbaxsh” ichimliklar ilk bor 
1960-yilda Yaponiyada dori sifatida yaratilgan. 
Keyinchalik Yevropa va AQSHda biznesmenlar 
ushbu mahsulotni ommalashtirish uchun 
tarkibiga bir qancha kimyoviy moddalar 
qoʻshgan.

2014-yilga kelib, JSST oʻsmirlar 
oʻrtasida energetik ichimliklar koʻp isteʼmol 
qilinayotgani yuzasidan xavotirli bayonotlarini 
eʼlon qila boshladi. 2017-yili esa AQSHda 16 
yoshli oʻsmirning oʻlimiga koʻp miqdorda 
energetik ichimlik isteʼmoli sabab boʻlgani 
maʼlum qilindi.

Jahon shifokor va diyetologlari “quvvat 
beradi”, deya iddao qilinuvchi bunday 
ichimliklarning nafaqat bola yoki oʻsmir, har 
qanday organizm uchun oʻta zararli, hatto 
halokatli ekanini qatʼiy taʼkidlamoqda. Shunga 
qaramay, nafaqat yurtimiz, balki butun dunyoda 
bunday energayzerlarga talab tobora oshyapti. 
Talab bor joyda esa, albatta, taklif boʻladi. 
Xoʻsh energetik ichimliklar nima oʻzi? Ular 
rostdan ham quvvatbaxshmi, tarkibi nimalardan 
iboratki, bunchalik vahimaga sabab boʻlsa?!

— Energetik ichimliklar tarkibidagi koʻp 
miqdordagi kofein yurak va qon tomirlarda jiddiy 
muammolar keltirib chiqaradi, gʻayritabiiy yurak 
ritmi, yurak urish tezligi, arterial qon bosimining 
oshishiga sabab boʻladi, — deydi oliy toifali 

Toshkent davlat pedagogika universitetining 
yangi kampusi 20 ming talabaga moʻljallangan 
oʻquv binolari, 5 ming kishilik yotoqxona, 300 
oʻrinli bogʻcha, 616 oʻrinli maktab, 588 oʻrinli 
akademik litsey, zamonaviy sport kompleksi, 
madaniyat saroyi, amfiteatr va boshqa 
obyektlarni oʻz ichiga oladi. Xorijdagi yuqori 
reytingli oliygohlar tajribasi asosida “bogʻcha — 
maktab — universitet” yaxlitligida innovatsion 
pedagogik klaster tashkil etish rejalashtirilgan.

Bugun pedagoglarga mamlakatimizdagi ilgʻor 
kuch sifatida eʼtibor qaratilib, yangi Oʻzbekistonni 
barpo etuvchilar safida koʻrilmoqda. Shu bois, 
oʻqituvchilarni kasbiy faoliyati bilan bogʻliq 
boʻlmagan ishlarga, jumladan, hududlarni 
obodonlashtirish va qishloq xoʻjaligi 
yumushlariga jalb etish qatʼiyan taqiqlandi. Joriy 

yilning 1-fevralidan “Pedagogning maqomi 
toʻgʻrisida”gi qonun kuchga kirdi. 

Oʻquv jarayonida pedagogika fanini 
rivojlantirishning tarixiy asoslari, zamonaviy 
ehtiyoj va istiqbol strategiyalari, shuningdek, 
taʼlim-tarbiya uygʻunligini taʼminlash muhim 
vazifalardan. Shu bois, mamlakatimizda 
pedagogika fanini rivojlantirish tarbiya va 
oʻqitish usullari, innovatsion taʼlim resurslari, 
ilm-fan va ishlab chiqarish uygʻunligini 
taʼminlash, shuningdek, iqtisodiyotning 
hududlardagi real sektoriga chuqur kasbiy 
bilim va koʻnikmalarni egallagan xodimlarni 
tayyorlashga xizmat qilmoqda.

Pedagogika fani taraqqiyotining zamonaviy 
yoʻnalish va natijalarini tahlil qilar ekanmiz, 
uning mazmunida milliy va umum insoniy 
qadriyatlar uygʻunligini koʻrish mumkin. 
Bugun maktab oʻquvchilari oʻrtasida 
funksional savodxonlikni shakllantirish uchun 
oʻqituvchining tayyorgarligi nihoyatda zarur. 
Raqobatga boy zamonaviy taʼlim muhitida 
inson resurslari sifati koʻp jihatdan jamiyat 
raqobatbardoshligini belgilaydi.

XXI asrning birinchi choragida taʼlimning 
raqamli transformatsiyasini taʼminlash, raqamli 
texnologiyalar integratsiyasiga erishish, 
masofaviy oʻqitish va onlayn platformalarni 
intensiv yaratish, taʼlimni individuallashtirish va 
virtual reallik asosida bilim berish imkoniyatini 
kengaytirishga ehtiyoj katta. Global rivojlanish 
bilan birga pedagogika fanini oʻqitish sifatini 
oshirishda mental sogʻliqni saqlash, stressni 
boshqarish va tartibga solish, oʻzini refleksiyalash 
va boshqarish qobiliyatini rivojlantirib borish 
hamda psixologik holatni sogʻlomlashtirishga 
didaktik yondashuv muhim.

Shu bois, koʻp madaniyatlilik sharoitida 
tolerantlik va bagʻrikenglikni taʼminlash, 
oʻqitish jarayoniga madaniy xilma-xillikni 
integratsiyalash, xalqaro hamkorlik va tajriba 
almashish, taʼlim paradigmalarini oʻzgaruvchan 
dunyoga moslashtirish boʻyicha ilmiy tadqiqotlar 
soni hamda sifati oshdi.

Toshkent davlat pedagogika universiteti 
ilmiy-pedagogik jamoasi uzluksiz taʼlim 
va pedagogning kasbiy tayyorgarligini 
rivojlantirish — yangi texnologiya va oʻqitish 
usullarini qoʻllash, oʻqitishning yangi formatlari, 
oʻzaro ishonch va pedagogik hamkorlik, oʻzini 
namoyon qilish uchun qulay didaktik mikromuhit 
yaratishga hissa qoʻshmoqda.

Umumdidaktik tendensiyalar majmuasida 
oʻzini oʻzi rivojlantirish va tarbiyalash 
trayektoriyasiga dinamik ustuvorlik berilmoqda. 
Bu yoʻnalishning asosiy vazifasi shaxsda axloqiy 
fazilatlar bilan bir qatorda intellektual koʻnikma, 
gʻoya, tushuncha, nazariy bilimlarni boyitishdan 
iborat.

Ratsionalistik tendensiyalar amaliy 
natijadorligi va vertikal mobilligini taʼminlashda 

taʼlim orqali insonning turli vaziyat va 
sharoitlarga moslashuviga erishishga ustuvorlik 
beriladi.

Fenomenologik tendensiyalar integrativ 
mazmunini ilgʻor tajribalar hisobiga intensiv 
kengaytirishda gumanistik qarashlarga asoslanib, 
oʻquv jarayoni insonning qiziqishi, moyilligi va 
qobiliyatini hisobga olgan holda olib boriladi.

Transformatsion tendensiyalarda esa 
taʼlim-tarbiya, umumiylik va xususiylik, 
umumbashariylik va milliylik jarayoni 
pedagogik oʻzgarishlar katalizatori orqali 
taʼlimni xususiylashtirishga oʻtish hamda 
oʻqitishda sunʼiy intellektdan foydalanishga 
ustuvorlik beriladi.

Pedagogikaning integrativlik imkoniyat-
laridan ratsional foydalanishda aniq, tabiiy, 
fundamental va ijtimoiy-gumanitar fanlar 
mazmunini pedagogikaga dinamik transfor-
matsiyalash asosida kadrlar tayyorlashga 
eʼtibor qaratiladi.

Mana shu vazifalarni uddalashga Toshkent 
davlat pedagogika universitetining ilmiy va 
moddiy-texnik bazasi toʻliq safarbar qilingan. 
Universitetni rivojlantirish strategiyasi va 
maqsadli koʻrsatkichlari aniq belgilangani 
hamda ilmiy jamoa imkoniyatlaridan unumli 
foydalanish natijasida oxirgi bir yilda ilmiy 
salohiyat 38 foizdan 60 foizga koʻtarildi. Oliy 
taʼlim muassasasida fan doktorlari 62, fan 
nomzodlari esa 386 nafarga yetdi. Natijada 
universitet mamlakatimizdagi 30 ta oliy taʼlim 
muassasasi qatorida barqaror rivojlanish 
maqsadlarini amalga oshirishda OTMlar taʼsirini 
baholovchi THE Impact Rankings xalqaro 
reytingidan joy oldi. Eng muhimi, QS World 
University Rankings: Asia 2023 reytingida 
Toshkent davlat pedagogika universiteti kuchli 
OTMlar qatoridan oʻrin egalladi.

Barno ABDULLAYEVA,
pedagogika fanlari doktori, 

professor

Bahorning soʻnggi oyi boshlandi. Kunlar isiyapti. Tabiiyki, bunday 
havoda odam chanqaydi, ichimlik bilan chanqogʻini bosishga 
harakat qiladi. Kursdoshlar bilan universitet yaqinidagi doʻkonga 
suv olishga kirdik. 2-3 yashar bolakayning “Quvvat beyadi!” 
degan gapi qulogʻimga chalindi. Bolakay onasining hayron qarab 
turganini koʻrib, “Oyijon, menga ham shundan olib beying, 
menam kuchli boʻlaman”, deya chugʻurladi oʻz tilida. Onasi ertaga 
olib berishini aytib, bolani yupatgancha doʻkondan chiqib ketdi. 
Bu paytda doʻkondagi televizorda energetik ichimliklar reklamasi 
qoʻyilayotgan edi. “Ana sizga reklamaning kuchi”, deb qoʻydim 
ichimda. “Kuchga toʻl, quvvatga boy boʻl, tetiklash!” kabi undovu 
taʼkidlar bilan qayta-qayta reklama qilinayotgan bu mahsulot 
mening ham eʼtiborimni tortdi.

Mansurbek JABBOROV,
“Yangi Oʻzbekiston” muxbiri

shifokor Nasiba Ibrohimova. — Kofein har 
qanday energetik ichimlikning kuchli taʼsirga 
ega tarkibiy qismi. U organizmni energiya 
sarflashga safarbar qiluvchi psixotroplar, 
oʻrganib qolishga olib keluvchi moddalar 
qatoriga kiradi. Etanol bilan kofeinli ichimliklar 
isteʼmoli suyuqlik haydash koʻrsatkichini ikki 
barobar oshiradi. Bu esa buyrakning zoʻriqishi, 
vaqt oʻtishi bilan buyrak yetishmovchiligiga olib 
keladi. Xotiraning sustlashishi va intellektual 
faollikning pasayishi kuzatiladi. Asta-sekin 
bu belgilar kuchayib boradi. Kofein oshqozon 
shirasi ishlab chiqarilishini kuchaytiradi. Bu 

esa, oʻz navbatida, oshqozon-ichak faoliyatida 
yomon oqibatlarga olib kelishi mumkin. 
Energetik ichimliklar tarkibiy qismi boʻlgan 
aksar moddalarning organizmda toʻplanishidan 
saraton oʻsmasi rivojlanishiga sabab boʻlishi 
ehtimoli mavjud. Shuningdek, ushbu ichimliklar 
diabet rivojlanishiga, semizlik, talvasa, toʻsatdan 
oʻlim kabi xavflarga sabab boʻlishi mumkin.

Mutaxassislar vahimasi 
qanchalik oʻrinli?

Amerikalik tadqiqotchilar energetik 
ichimliklar yurakdagi QT intervali (yurakning 
elektrik sistolasi)ni oʻrtacha 2 soatda 10 

millisoniyaga oshiradi, degan xulosaga keldi. 
“Agar millisoniyalarda oʻlchanadigan ushbu 
vaqt oraligʻi haddan tashqari uzun yoki kalta 
boʻlsa, yurak urishida jiddiy oʻzgarishlar yuz 
beradi. Bu esa hayot uchun xavfli boʻlgan 
aritmiyaga olib kelishi mumkin”, deya 
taʼkidlamoqda olimlar. 

— Energetik ichimliklar taʼsiri haqida gap 
ketganda platsebo effektini yoddan chiqarmaslik 
zarur, — deydi psixolog Guliraʼno Erolova. 
— Sababi, ichimlik reklamasi taʼsirida ichgan 
inson oʻzini maksimal darajada tetiklanganday 
his qiladi. Chunki reklamada aynan shu jihatga 
urgʻu beriladi. Oqibatda faqat shuni ichsam, 
quvvat olaman, degan fikr paydo boʻladi va 
ichimlikka doimiy qaramlik kelib chiqadi. 
Ichganda esa ong ostida “Boʻldi, hammasi 
joyiga tushdi, men tinchlandim, holatim 
yaxshilandi” degan aldamchi xotirjamlik 

uygʻonadi. Vaholanki, aslida, unday boʻlmaydi. 
Ayniqsa, bunday ichimliklarga oʻrganib qolish 
natijasida oʻsmirlar koʻplab asab kasalliklariga 
chalinishi mumkin. Sababi, bu ichimliklar 
insonda stress holatini keltirib chiqaradi. 18 
yoshgacha boʻlganlarga bu ichimlikni ichish 
taqiqlanadi. Afsuski, maktablar yonidagi 
doʻkonlarda bolalarga bemalol sotilayotgan 
holatlarni ham koʻrish mumkin.

Bunday mahsulotlar 
sotuvida taqiq mavjud

Hozir dunyoning qator davlatlarida bunday 
mahsulotlar sotuviga cheklov oʻrnatilgan. 
Masalan, aksariyat mamlakatlarda 18 yoshga 

toʻlmaganlarga energetik ichimlik sotish man 
qilingan. Daniya, Turkiya, Norvegiya, Islandiya 
va AQSHning ayrim shtatlarida ular savdosi 
butunlay taqiqlangan.

BAAda bu ichimlik isteʼmol qiluvchining 
minimal yoshi 18 yosh edi. Qonunchilikka 
kiritilgan oʻzgartirishlarga binoan endi 20 
yosh deb belgilash kutilmoqda. Qoʻshni 
Qirgʻizistonda mamlakat hududiga energetik 
ichimliklar olib kirish, ishlab chiqarish va 
sotishni taqiqlovchi qonun loyihasi koʻrib 
chiqildi. Deputatlarning aytishicha, tibbiy 
amaliyotda energetik ichimliklar ichish 
natijasida yurak xastaligi holatlariga koʻp 
guvoh boʻlingan. Ular hozir qandli diabet bilan 
kasallangan bolalar ham koʻp, degan fikrda 
va shu bois, loyihani birinchilardan boʻlib 
maʼqullagan.

Yurtimizda ham bu borada qonuniy 
cheklovlar amalda. Unga koʻra, energetik 
ichimliklarni 18 yoshga toʻlmaganlarga 
sotish man etiladi. Shuningdek, bunday 
mahsulotlarni soat 7:00 dan 22:00 ga 
qadar reklama qilish taqiqlangan. Shunga 
qaramay, mahsulotlar reklamasiga cheklov 
qoʻyilmagan.

Usti yaltiroq, 
oqibati qaltiroq

Bolalar va oʻsmirlar uchun kofein 
isteʼmolini haftada 60 milligrammdan 
oshirmaslik kerakligi taʼkidlanadi. Bitta 
energetik ichimlik tarkibida esa oʻrtacha 30 
milligramm kofein mavjud. Ichimlik qadogʻida 
18 yoshga toʻlmaganlarga ichish mumkin 
emasligi yozilgan boʻlsa-da, energayzerlar 
reklamasi aynan shu yoshdagi bolalarni 
oʻziga chorlashi shubhasiz. Chunki aynan 
oʻsmirlikda tushkunlik, quvvatsizlik, oʻziga 
ishonchsizlik kabi holatlar koʻproq kuzatiladi. 
Shu bois, “quvvatbaxsh”, “energiya”, 
“tetiklik” vaʼda qilayotgan ichimlik obihayot 
boʻlib koʻrinishi tabiiy. Bunday ichimliklar 
reklamasini ekranlarda namoyish etishni 
toʻxtatish va savdo shoxobchalarida koʻzga 
tashlanmaydigan rastalarga qoʻyish orqali 
koʻp fojianing oldini olish mumkin.

Farzandlarimiz kuch-quvvatni kimyoviy 
modda bilan boyitilgan ichimlikdan emas, 
tabiiy mahsulotlardan olsin. Qolaversa, sport 
bilan muntazam shugʻullanish ham odamni 
ancha tetiklantiradi, qoʻshimcha quvvat beradi. 
Ertalabki badantarbiya esa kun boʻyi yaxshi 
kayfiyat bagʻishlaydi. Salomatlik — bebaho 
boylik. Bu boylikni asrab-avaylash esa oʻz 
qoʻlimizda.

Kun gʻarbga ogʻgan. Bir necha 
kundan buyon qistovi 

tugamayotgan ijara pulini uzish 
uchun “kalbobo”ni izlab yoʻlga 
tushdim. Bir oz oldin sevalab 
oʻtgan yomgʻirdan soʻng yoqimli 
havo dimoqni achishtiradi. Uyidan 
chayon chiqqanday shahar 
koʻchalarida odam zich. Kimdir 
bola-chaqasini aylantiradi, yana 
kimdir ancha yildan beri poytaxtga 
qadam bosmagan qarindoshlariga 
ulkan-ulkan binolar hayratini 
ulashadi. Odamzod qiziq, kimdir 
shaharga talpinsa, yana kimdir 
kovushini bir necha oyga 
qolmasdan qishloqqa toʻgʻrilaydi. 

“Kalbobo”ning domiga tushgan “saxiy” uy 
egalarining har qadamda uchragan eʼlonlari 
viloyatdan shaharni orzulab kelgan uncha-
muncha odamni oʻylantirib qoʻyadi. Bosh 
suqishga joy bor, deya shukrni aytib, oylik poylab 
yashayotganlar uchun maosh beriladigan kun 
bayram va aza: oʻng qoʻling bilan pul olsang, 
chap qoʻling bilan uy egasiga uzatasan. Shu kabi 
xayollar bilan bankomatdan pul olar ekanman, 
ortimda hassaning toʻqillashi eshitildi. Oldiniga 
eʼtibor bermadim. Shaharda hassa suyangan 
odamlar anqoning urugʻi boʻlsa. Pul ola turib, 
oʻzimni bu ovoz eshitilmayotganiga ishontirib, 
ortga oʻgirilsam, hassaga suyangan 50 yoshlar 
chamasi, sargʻishdan kelgan, qotma, novcha odam 
turibdi.

— Telefoningizni berib tura olasizmi? — dedi. 
Oldiniga yoshi katta boʻla turib, meni “siz”lashi 

erish tuyuldi, uning ajin bosgan yuzlari, uniqib 
ketgan ust-boshini koʻrib, bu kishi, balki, shaharga 
yangidir, deya xayoldan oʻtkazdim. Doʻstining 
raqamini terib, telefonimni uzatdim. Ularning 
gurungidan bu odamning pulga muhtojligi koʻrinib 
turardi. Uzoqqa bormadi. Telefonni menga uzatar 
ekan, nigohlari yer chizdi. Bir dam kvartiraning 
pulini olib borish uchun vaqt ketayotganini 
oʻylasam, yana bir xayolda ichimdagi ovoz bu 

odamni shu holda tashlab ketib boʻlmasligini 
aytardi.

— Tinchlikmi, aka, — deya yuzlandim. 
U kishi ham shuni poylab turgan ekan, shekilli, 

dardini doston qila boshladi. 
— Ey uka, nimasini aytasiz, qizimni Toshkentga 

operatsiya qilish uchun olib kelgandim. Dorilariga 
ozroq pul yetmay qoldi. Kechgacha operatsiyaga 
kirishi kerak. 

U birdam mahzun holga tushdi. 
— Viloyatdan pochta qilib yuborishyapti. Ammo 

operatsiya boshlanguncha yetkazib kela olishmaydi.
Goʻyoki choʻntakdagi “kalbobo”ning kuchi 

bilan “Oʻzi qancha yetmayapti?” deya savol 
berdim. Bobo ham tap tortmasdan millionning 
yarmini aytdi. Men allaqachon qizil chiziqdan 
oʻtgandim. Uning ham koʻzlarida umid alangasi 
yongandek boʻldi. Aksiga olib, qoʻlidagi oq 
salfetkaga raqamimni yoza boshladi. Yoza turib 
“Imkoni boʻlsa, berib turing, viloyatdan yetib 
kelishi bilan kartangizga tashlab yuboraman”, dedi. 
Men esa bu gal uy egasining kundasiga bosh qoʻya 
turib, oqlanishimning sababi boʻlmish soʻnggi 
soʻzimni nimadan boshlashimni oʻylardim. U bu 
orada yashash viloyatini, qishlogʻini, koʻchasini 
ham oq salfetkaga qingʻir-qiyshiq qilib yozib 
boʻlgandi. 

Avtobus bekati tomon yurar ekanman, ichimda bir 
ovoz qilgan ishimdan mamnunlikni olqishlasa, yana 
biri yoqamdan tutib, uy egasining kundasiga boshlab 
borardi. 

Dam olish kuni. “Otang bozor, onang bozor”, 
deya roʻzgʻorlik qilishga tushdim. Gʻala-gʻovur. 
Birov-birovning gapini eshitsa, qani. Bu shovqinlar 
ummonida ikki kundan buyon oq salfetkadagi telefon 
raqami ishlamayotganini oʻylab ichimdan ezilaman. 
Yana yaxshi gumonga boraman: balki qizi bilan boʻlib 
unutib qoʻygandir. Odam oʻzidan oʻtganini oʻzi biladi. 
Hech kimning boshiga dard solmasin. Bir tomondan, 
uning qizi sogʻayib ketishini ich-ichimdan istayman.

Qoʻlimdagi bozorlikni yerga qoʻyib, avtobus 
poylay boshladim. Uy egasining toʻlov uchun 
yana bir-ikki kunlik “inʼom”ini alqay tursam, orqa 
tomondan tanish ovoz eshitildi. Oldiniga koʻzimni 
bir necha marta uqalab, yuzimga tarsaki ham urib 
koʻrdim. Yoʻq, boʻlmadi. Xuddi oʻzi. Faqat birgina 
belgi uni avvalgi holatidan begona qilib turibdi — 
hassasi yoʻq. Qoʻlidagi oq salfetka yangilangan. 
Oʻsha ruchka. Oʻsha uniqib ketgan kiyim. Yonidagi 
odam ham men kabi allaqachon qizil chiziqdan 
oʻtgandi...

Sardor TOLLIBOYEV,
“Yangi Oʻzbekiston” muxbiri

PEDAGOGIK 
TAʼLIMNING 

STRATEGIK VAZIFASI
Shu yil 3-aprelda yangi Toshkent shahrida bir qancha obyektlar qurilishi 
boshlandi. Xususan, “Yangi Oʻzbekiston” universiteti va Toshkent davlat 

pedagogika universiteti kampuslari, Milliy kutubxona, Milliy teatr, Alisher 

“Kolorpak” MCHJ bosmaxonasida chop etildi. 
Bosmaxona manzili: Oʻzbekiston, 100060. 
Toshkent, Yangi shahar koʻchasi, 1-A uy. 

Bosmaxona telefoni: (78) 129-29-29

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma — 1577.

44034 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 

muallifga qaytarilmaydi. 
Gazetaning yetkazib berilishi uchun obunani rasmiylashtirgan 

tashkilot javobgar. 
Gazeta tahririyat kompyuter markazida sahifalandi. 

Gazetaning poligrafik jihatdan sifatli 
chop etilishiga “Kolorpak” MCHJ masʼul.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Munojat Moʻminova 

Musahhih: Asliddin Abdurazaqov 

Dizayner: Xurshid Abdullayev

Mamlakat shimolidagi Kashmirning 
Shalimar va Nishot bogʻlaridan janubdagi 
Bengaliyagacha yuzlab boburiy chorbogʻlarning 
soʻlim goʻshalarini aytmaysizmi! Urdu tilining 
paydo boʻlishi va fors adabiyoti intellektual 
choʻqqisi Hindistonda tiklangani ham Bobur va 
boburiylar davr-u davronining xayrli natijasi.

Islom maʼrifati va adabiyotining Dehlidagi 
mashhur meʼmoriy yodgorliklari Nizomiddin 
Avliyo, Amir Xisrav Dehlaviy va Xondamir 
maqbaralari, Abulmaoniy Mirzo Abdulqodir 
Bedilning bogʻi va maqbarasi hozirgi Dehlining 
ziynatidir.

Shuning uchun ham mashhur sharqshunos 
Jan Pol Ru “Bobur” kitobida bunday yozadi: 
“Koʻzlarim qamashib, Akbarning ajdodlari 
Hindistonda bunyod qilgan, taʼrifi yoʻq 
yodgorliklarini — turk dahosi, islom dahosi va 
hind dahosini zavq-shavq bilan tomosha qildim”.

Biz buyuklarimizni oʻziga munosib darajada 
ulugʻlay olmayapmiz. Olimlarimiz ham bundan 
mustasno emas. Hatto hukmdorlik, amal-martaba 
maqomini bilmasligimiz ham rost. Chunki 
aksariyat tarixchi va adabiyotshunoslar Zahiriddin 
Muhammad Boburni, asosan, shoh, goho 
podshoh, deydi. Bizdan koʻra Gʻarb, chunonchi, 
AQSH olimlari bu jihatdan insofliroq chiqdi. Ular 
Boburni imperator deb toʻgʻri nomlaydi.

Oʻrta asrlardagi amal-daraja rutbasiga koʻra, 
Fargʻona viloyati hukmdori Umarshayx Mirzo 
shoh edi. Samarqand hukmdori Sulton Ahmad 
Mirzo, Hisor hukmdori Sulton Mahmud Mirzo 
va Badaxshon hokimi Sulton Uvays shohlardan. 
Movarounnahr va Xurosonni birlashtirib, 
markazlashgan (poytaxti Hirot) davlat tuzgan 
Abusaid Mirzo podshoh edi.

Shuningdek, Kobulga qarashli Gʻazni 
(Nosir Mirzo) va Qandahor (Jahongir Mirzo) 
hukumatlari ham shohlik edi. Ularning bosh 
hukmdori Zahiriddin Muhammad podshoh edi.

Bobur amakivachchasi — Sulton Uvays 
binni Mahmud Mirzoni shoh, oʻzini esa podshoh 
deb koʻrsatgani bejiz emas:

Podshohdur agarchi Bobur, lek
Shoh Sulton Uvays binni Mahmud.
Yirik Hindiston, Xitoy kabi mamlakatlar 

hukmdorlari shahanshoh (shohlar shohi), 
deyilgan. Chunki shahanshoh mamlakati 
tarkibida oʻnlab shoh va podshohliklar boʻlgan. 
Jahon olimlari shahanshoh tarixiy istilohini 
imperator soʻzi bilan ifodalaydi. Demak, 
biz ham Zahiriddin Muhammad Bobur va 
boburiylarning asosiy qismini shahanshoh soʻzi 
bilan ifodalamogʻimiz joiz.

Shokirxoʻja Rustamxoʻjayev tayyorlagan 
“Zahiriddin Muhammad Bobur. Boburiylar” 
kitobi Bobur va boburiy shahanshohlar hayoti, 
faoliyati va ijodi haqidagi qomusiy, ilmiy va 
ilmiy-ommabop maqolalar toʻplamidan iborat.

Tadqiqot

Zahiriddin Muhammad Bobur va 
boburiylarning jahon tarixi hamda 
tamaddunidagi oʻrni beqiyos. Uilyam 
Rashbruk Bobur Mirzoni “Oʻn 
oltinchi asr imperiya bunyodkori”, 
deb ulugʻlagani bejiz emas.
Hindistonning eng zarvaraqli 
tarixi — buyuk boburiylar davri 
bunyodkorliklar zamoni sifatida 
dunyo sharqshunoslari orasida 
maʼlum va mashhur. Bu oʻlkaning 
barcha hududidagi eng buyuk 
meʼmoriy obida va bogʻlarning koʻp 
qismi Bobur va boburiylar davri 
mahsulidir. Dehlidagi Humoyun 
Mirzo maqbarasi va Agradagi 
Tojmahal meʼmoriy yodgorligi ansambllari shular jumlasidan.

Vahob RAHMONOV,
filologiya fanlari doktori, 
professor

Bir asr muddatda oʻzbek adabiyotshunosligi 
degan ulkan daraxtda bir necha yirik shoxlar 
yetilib, boʻy choʻzib, koʻzga baralla tashlandi. 
Ushbu fan shoxobchalari — navoiyshunoslik, 
boburshunoslik, folklorshunoslik, manbashu-

noslik, matnshunoslik, tarjimashunoslikdir.
Mazkur fan tarmoqlarining uzil-kesil 

shakllanganlari avval navoiyshunoslik 
(XX asrning oltmishinchi yillari), soʻng 
boburshunoslik (XXI asrning oʻninchi yillari) 
boʻldi.

Chunki bu muddatda Navoiy va Bobur 
asarlari izohli lugʻatlari tuzildi, qomusiy 
lugʻatlar yaratildi, bibliografiyalar yozildi, 
ensiklopediyalar tayyorlandi. Alisher 
Navoiyning koʻp jildli asarlari besh marotaba 
(1940-yili 3 jildli, 1960-yili 15 jildli, 
1987-2003-yillari 20 jildli, 2011-2012-yillari 10 
jildli) chop etildi.

XX asrning 40-, 60-, 80-yillari, XXI asrning 
oʻninchi yillari, 2011, 2012-yillarda Alisher 
Navoiyning koʻp jildli asarlari nashr etildi. XX 
asrning 60-yillarida Zahiriddin Muhammad 
Boburning “Asarlar”i 3 jild va XXI asrning 
20-yillarida “Kulliyot”i 6 jildda chop etildi.

Birgina farq borki, Navoiy qomusi nashr 
etilmadi. “Zahiriddin Muhammad Bobur 
ensiklopediya”si ikki marotaba yirik adadda 
olam yuzini koʻrdi.

Navoiyshunoslikdagi yutuqlarning haddi 
aʼlosi 2022-yilda nashr etilgan “Istiqlol davri 
oʻzbek navoiyshunoslari asarlarining oʻttiz 
jildligi” va “Gʻaroyib us-sigʻar” devonining 

oʻn kitobdagi sharhi boʻldi, desak istiqlol davri 
navoiyshunosligi taraqqiyotining nechogʻliq 
miqyosli va teran ekani yaqqol namoyon boʻladi.

Xuddi ana shunday manzara 
boburshunoslikda ham yuz koʻrsatdi. 
“Zahiriddin Muhammad Bobur. Boburiylar” 
qomusiy,  i lmiy va i lmiy-ommabop 
maqolalar toʻplami besh jildligida jahon 

Bu “sir” shundaki, muayyan shaxs, shahar 
yo davlat haqidagi maʼlumotlar xronologik, 
tadrijiy ravishda berilgan. Chunonchi “Rossiya” 
qomusida u yoki bu shahar haqidagi maʼlumot 
“Boburnoma”dagi maʼlumot bilan cheklangan 
boʻlsa, keyingi manbalarda mazkur maʼlumotlar 
boyib boradi.

Chunki birgina Bobur yoki unga aloqador 
kishilar haqidagi maʼlumotlar jurnal, gazeta, 
maktab va oliy taʼlim darsliklarining turli 
nashrlari asosida takroran yilma-yil berilaveradi. 
Demak, “Zahiriddin Muhammad Bobur. 
Boburiylar” qomusiy, ilmiy va ilmiy-ommabop 
maqolalar toʻplami oʻzida boburshunoslikning 
ilk namunalari, shakllanishi, taraqqiyoti 
bosqichlari — tadrijiy evolyutsiyasini oʻzida 
mujassamlashtirgan.

Kamina bu besh jildni “jahon 
boburshunosligi qomusi” deb atagan boʻlardim. 
Chunki unda, asosan, Oʻzbekiston, Rossiya, 
Tojikiston, Turkmaniston, Ukraina, Belarus, 
Ozarbayjon, Angliya, AQSH, qisman, Hindiston 
boburshunoslari maqolalari jamlangan.

Tuzuvchi-muallif, sharqshunos olim 
Sh.Rustamxoʻjayev har bir maqoladagi soʻz 
(imloviy), tarixiy sana yoki boshqa biror ilmiy 
nuqson yoxud boshqacha talqinga duch kelsa, 
qomusda ularni isloh qilib, haqiqiy ilmiy 
istilohiy holati haqida tushuncha berib boradi. 
Masalan, manbadagi “Shoh Akbar 1598-yilda 
shahar qalʼasi ichida Devoni Avom maqbarasi 
qarshisida masjid qurdi” degan gapdagi 
“Devoni Avom maqbarasi” soʻzlariga hoshiyada 
quyidagicha izoh va tuzatish kiritadi:

“Manbada “Devoni Avom maqbarasi” tarzida 
xato yozilgan. Zero, u maqbara emas, balki 
podshohning umumiy majlislar zali... “Devoni 
Om” boʻlishi zarur” (“Zahiriddin Muhammad 
Bobur. Boburiylar” qomusiy, ilmiy va ilmiy-
ommabop maqolalar toʻplami. 3-jild, 373-bet). 
Yoki manbadagi: “Qabr toshiga Allohning 99 
xil sifati oʻyib ishlangan” degan gapga tuzuvchi-
muallif hoshiyada shunday izoh beradi:

“Manbadagi “Allohning 99 xil sifati” toʻgʻri 
emas, balki Qurʼoni karim va sahih hadislarda 
yozilishicha, “Alloh taoloning 99 goʻzal ismi” 
(3-jild, 374-bet).

“Zahiriddin Muhammad Bobur. Boburiylar” 
qomusiy, ilmiy va ilmiy-ommabop maqolalar 
toʻplami Bobur va boburiylarning koʻproq 
Hindiston va Pokistondagi hayoti hamda faoliyati 
haqida siyosiy, iqtisodiy, etnografik, maʼnaviy-
maishiy, sanʼat va adabiyot, urf-odatlar xususida 
ham har tomonlama toʻla maʼlumot beradi.

Ushbu kitoblardan Sharq mamlakatlaridagi 
yuzlab taniqli kishilar, hatto biz bilishni istagan, 
ammo fors manbalarida ham topilmaydigan 
maʼlumotlar uchraydi. Chunonchi, Sulton 
Mahmud va uning sevimli quli Abu Najm 
Ayoz haqida oʻnlab rivoyat, hikoyat, dostonlar 
yozilgan. Biroq Ayoz faoliyati, qayerlarda 
boʻlgani borasida hech qanday maʼlumotga ega 
emas edik. Ushbu toʻplamdagi maʼlumot bizni 
hayratga soldi:

“Lahoʻr azaldan goʻzal bogʻlari bilan 
mashhur. Shaharning daryo boʻyida joylashuvi 
hukmdorlar va goʻzallik oshiqlariga estetik 
didini roʻyobga chiqarish imkonini yaratib, 

tarixiy manbalar musulmonlar hukmron boʻlgan 
davrlarda 36 ta, sikhlar davrida 23 ta va inglizlar 
davrida 3 ta bogʻ barpo etilganidan dalolat 
beradi.

Tarixiy manbalarda yozilishicha, Mahmud 
Gʻaznaviyning sodiq quli, shahar hokimi Ayoz 
Malik birinchilardan boʻlib bogʻ qurgan” 
(“Zahiriddin Muhammad Bobur. Boburiylar” 
qomusiy, ilmiy va ilmiy-ommabop maqolalar 
toʻplami, 3-jild, 372-bet).

Yoki:
“Lahoʻr qalʼasi. Tarixiy va meʼmorchilik 

nuqtayi nazaridan qalʼa juda koʻp voqealarni 
boshdan kechirgan va deyarli ming yillik tarixga 
ega... Mahmud Gʻaznaviyning yaqinlaridan 
Ayoz Malik shaharga hokim qilib tayinlangach, 
u shaharni loydan qayta qurgan va “Mahmud 
nur” deb atagan” (3-jild, 375-376-betlar).

Tuzuvchi-muallif Sh.Rustamxoʻjayev Bobur 
va boburiylarga ulkan ehtiromi tufayli ushbu 
yirik sulola vakillarining ijodi, faoliyati, tuzumi 
va tutumi, siyosati va harbiy harakatlari, bunyod 
etgan shahar va meʼmoriy obidalari, bogʻ-
rogʻlari, oilaviy munosabatlari ikir-chikirigacha 
aks etgan maʼlumotlarni oʻzbek, hind, ingliz, 
nemis, fransuz, urdu, fors, rus, tatar, belarus, 
ukrain, ozarbayjon, turk, tojik tillaridagi qomus, 
toʻplam, albom, jurnal, kitob, gazetalardagi 
materiallarni sinchiklab oʻrganib, besh jildda 
jamlagan. Goʻyo bu kishi Olimjon Davlatovning 
navoiyshunoslikdagi ishini boburshunoslikda 
bajargan.

“Zahiriddin Muhammad Bobur. Boburiylar” 
toʻplami Bobur va boburiylar boʻlgan, zabt 
etgan va qurdirgan shahar, bogʻ-rogʻlar haqida, 
hukmdorlar shaxsi va murakkab qismati, 
tantanasi va tanazzuli, buyuk himmati va 
nochorligi... xullas, ular hayoti va faoliyati 
borasida yuz xil qarashdagi mualliflarning 
aytgan, yozgan fikrlari, dalillari xazinasini 
oʻzida jamlagan qomuslar qomusidir.

Bungacha biz, boburshunoslar bu 
maʼlumotlardan bir hovuchginasini 
Oʻzbekistondagi nashrlar asosida bilar edik, 
xolos. Endi bu yirik sulola faoliyatini jahon 
boburshunoslari koʻrgan-bilganlarigacha 
kuzatish imkoniyatiga egamiz.

Ushbu besh jildli qomusni oʻqir ekanman, 
taassurotlar tufayli shunday fikr tugʻildi: 
Sh.Rustamxoʻjayev bu ezgu ishini davom ettirsa, 
yana oʻn-oʻn beshta shunday adabiy ilmiy qasr 
bunyod eta oladi. Chunki bu kerak.

Bu kitoblar jahon boburshunoslarining 
boburshunoslikka qoʻshgan hissasidan 
namunalardir. Chunki jahonning XX-XXI asrdagi 
mashhur boburshunoslari Eyji Mano,  Uiler 
Tekston, Shafiqa Yorqin, Halim Yorqin,  Bilol 
Yujel, Aziz Qayumov, Saidbek Hasanov, Hasan 
Qudratillayev va shular safidagi yuzlab jahon va 
oʻzbek boburshunoslari asarlariga murojaat etilsa, 
“Zahiriddin Muhammad Bobur. Boburiylar” 
qomusi 20-30 jildga yetkazilsa, ajab emas.

Shu maʼnoda ushbu besh jildli “Zahiriddin 
Muhammad Bobur. Boburiylar” toʻplamini 
ushbu xayrli ishlarning ibtidosi, degim keladi. 
Quvonarlisi, ibtidodagi ilmiy axborot tarzidagi 
qomusiy toʻplam Zahiriddin Muhammad 
Bobur tavalludining 540 yilligiga zahmatkash 

boburshunos Shokirxon Rustamxoʻjayevning 
ulkan armugʻoni boʻldi.

Toʻplovchimiz oddiy yigʻuvchi emas, 
olimona zakovat va bilimdonlik bilan vazifasi 
ijrosiga kirishgan. Kutganidan ham kattaroq 
yutuqqa erishgani bilan uni tabriklaymiz.

Bunday ishlarga tanqidiy nuqtayi nazar 
bilan ham qaramaslik kerak. Mazkur ishni 

tuzuvchimiz imkoni darajasida yaxshi bajargan. 
Uning oʻnga yaqin tilni yaxshi bilishi, zakosi 
va tolmas gʻayratchanligiga qarab havasimiz 
keladi.

Bu kitoblarning har biriga kelgusida yirik 
soʻzboshilar yozilmogʻi va har bir muqaddimada 
Bobur asarlari va boburshunoslikdagi chin va 
nuqsonsiz nuqtayi nazardan sof ilmiy aniqlikni 
talab qiluvchi bahsli masalalarni koʻproq qoʻya 
bilmoq kerak.

Chunonchi, shu muammolardan biri — 
Boburning Kobulga koʻmilishi haqidagi masala 
yuzlab ilmiy maqola va kitoblarda “Vasiyatiga 
koʻra, Bobur Kobulda dafn etilgan” degan 
maʼlumot beriladi. Holbuki, bu maʼlumot 
quyidagi sabablarga koʻra toʻgʻri emas:

birinchidan, Boburning bu haqda hech 
qanday vasiyati yoʻq (na yozma, na ogʻzaki);

ikkinchidan, bunday vasiyat boʻlsa, Bobur 
jasadi uch oy maxsus moyda saqlanmasdi. 
Chunki uch oyda Agrada shahanshoh Boburga 
munosib maqbara bunyod etildi;

uchinchidan, Bobur islomiy eʼtiqodli 
(marhum oʻlgan joyida koʻmilmogʻi lozim), 
vorislarini sevuvchi va ular ziyoratiga ishonuvchi 
boʻlgani uchun agar vasiyat qilsa, “Meni Agrada 
koʻminglar”, degan boʻlardi. Chunki oʻz sulolasi 
shu ulkan mamlakatda hukm surishini oʻtkir aqli 
bilan tasavvur eta olardi.

Unda nega Bobur xoki Kobulga koʻchirildi?
Oʻrta asrlarda sulolalar hukmronligi 

almashganda yirik buzgʻunchiliklar sodir 
boʻlardi. Hatto Muhammad Haydar Mirzo 
Kashmirni egallaganda, Kashmir musulmonlari 
shia mazhabida boʻlgani uchun eʼtiqodidan 
qaytmaganlarni qatl ettirgan. Uning tarafdorlari 
Shayx Iroqiyday aziz insonni qabridan chiqarib, 
oʻtda yoqqan.

Boburning kenja zavjasi Bibi Muborika ana 
shunday hodisalarning oldini olish uchun yangi 
hukmdor (Boburning sobiq navkari Faridxon) 
Sherxon Surdan Boburning xokini Kobulga olib 
ketishga ruxsat olgan. Chunki Humoyun Mirzo 
Sherxondan yengilib, Eronga qochib ketgan edi.

Bunday muammolar “Boburnoma”ning 
oʻzida ham oz emas. Chunki asarda shayboniylar 
bilan qizilboshlar jangida koʻp sultonlar qatori 
Ubaydxon (Ubayxon) ham oʻldirilgani yozilgan. 
Holbuki, Ubaydullaxon Bobur Mirzodan ancha 
keyin vafot etgan. Yoki Muhammad Haydar 
Mirzo Yorkentga ketdi, degan maʼlumot ham 
toʻgʻri emas. U Bobur huzuridan Andijonga — 
pochchasi Sulton Saidxon dargohiga borib, ikki 
yildan soʻng Sulton Saidxon bilan Yorkentga 
harbiy yurishga joʻnagan.

Xullas, Sh.Rustamxoʻjayevning ushbu 
aziz xizmati adabiyotshunoslikka, xususan, 
boburshunoslikka qoʻshilgan yirik olimona hissa 
sifatida har tomonlama tabriklashga arziydi.

BOBURSHUNOSLIKDAGI 

NAVBATDAGI YIRIK YUTUQ
boburshunosligida qoʻlga kiritilgan yutuqlar, 
xususan, Oʻzbekiston, Rossiya, Ozarbayjon, 
Turkmaniston, Tojikiston va Tatariston 
boburshunoslarining asarlari jamlangan.

Zahiriddin Muhammad Bobur hayoti va 
ijodining ilmiy talqini ajib tarzda juda tadrijiy, 
tartibli kechdi, oldin ikkita lugʻat tuzildi: 
“Zahiriddin Muhammad Bobur asarlari uchun 
lugʻat”, “Boburnoma” uchun qisqacha lugʻat”.

2000-yildan boshlab Bobur asarlari 
bibliografiyasini tuzishga sermahsul va zukko 
sharqshunos Shokirxoʻja Rustamxoʻjayev 
kirishdi. Bu olim dastlab Bobur xalqaro jamoat 
fondi tasarrufidagi “Bobur va jahon madaniyati” 
muzeyidagi temuriylar va boburiylarga 
tegishli kitoblar bibliografiyasini tuzdi. Soʻng 
bibliograf Zuhra Berdiyeva bilan hamkorlikda 
Oʻzbekistondagi temuriylar va boburiylar 
haqidagi kitoblar bibliografiyasini tartibladi.

Nihoyat Rossiya Fanlar akademiyasi 
Turkshunoslik instituti va Bobur nomli xalqaro 
jamoat fondi hamkorligida jahon boburiylariga 
doir asarlar bibliografiyasi tuzildi. Moskvada 
nashr etilgan “Захириддин Мухаммад Бабур. 
Бабуриды. Библиография” nomli yirik kitob 
ham Sh.Rustamxoʻjayev mehnatining natijasi 
oʻlaroq dunyo yuzini koʻrdi. Ushbu tadqiqotchi 
“Zahiriddin Muhammad Bobur. Boburiylar” 
qomusiy, ilmiy va ilmiy-ommabop maqolalar 
toʻplamining ham tuzuvchisi boʻldi.

“Zahiriddin Muhammad Bobur 
ensiklopediya”si Bobur nomli xalqaro jamoat 
fondi rayosati va raisi Zokirjon Mashrabov 
tashabbusi hamda jonbozligi, moddiy-maʼnaviy 
homiyligi tufayli Oʻzbekiston va jahon 
boburshunoslari mehnati natijasi boʻlib, yetti 
yilda tayyorlandi va ikki marotaba chop etildi.

“Zahiriddin Muhammad Bobur. Boburiylar” 
qomusiy, ilmiy va ilmiy-ommabop maqolalar 
toʻplamini qoʻlga olgan kishi varaqlab, birdan 

shoshib qoladi. Chunki bir shaxs, bir shahar... 
nomi qatorasiga va bir necha tillarda yozilgan. 
Har bir maqola soʻngiga ahamiyat bergan 
kishigina bu “sir”ni tushunib yetadi. Bir manba 
haqida oʻntagacha maqola berilgan. Hatto kitob 
nomlari bir xil... Biroq nashr yillari farq qiladi. 
Mazmun va hajmdagi tafovut koʻzga aniq 
tashlanadi.


